
PRAEFATIO 

Cum Ecclesia numquam destiterit, sive solemnioribus 
declarationibus sive magisterio ordinario, divinitus traditam 
de Libris Sacris doctrinam exponere et contra omnes ad-
versariorum impugnationes tueri ac defendere, cumque 
huiusmodi documenta non facile omnibus praesto esse pos-
sint, visum est quaedam ex praecipuis, ea scilicet quae 
sacrorum administris et seminariorum alumnis scitu magis 
necessaria sunt, in unum colligere. ut. et expeditior fiât 
eorum usus, et doctrina Ecclesiae de origine divina Sacro­
rum Librorum deque eorumdem omnimoda veritate ac 
demum de iis omnibus quibus eorum firmatur auctoritas, 
penitius et securius percipi queat. 

Quod ad indolem Enchiridii attinet, animadvertendum 
est collectionem hanc authenlicam esse ; qu'are, in ea perfi-
cienda nulla alia documenta fuisse generatim adducta prae-
ter ea quae ab Ecclesiastica auctoritate prodiere: quinam 
autem sit valor quem quodlibet ex allatis instruments sibi 
vindicet, facile cuique patebit. 

Quia vero nonnulla exstant documenta, quorum origo 
et auctoritas in obscuro quidem sunt, veneranda tamen 
an.tiquitate maxime commendantur, ut e. gr. Canon Mura-
torianus et Decretum Gelasianum, operae pretium aesti-
matum est eadem Çollectioni adiicere. 

Ad consulendum perspicuitati et brevitati, ex documen­
t s longioribus eae partes tantum relatae sunt quae rem bi-



VI Praefatio 

blicam propius respiciunt, ceteris quae eam directe non 
attingunt, resecatis, uno excepto decreto « Lamentabilisane 
exitu » quod, ob eius momentum, ex integro transcriptum 
est (A)-

Eadem de ratione omissa sunt documenta illa quae de 
studio linguarum semiticarum, de Locis sanctis, de Sacrae 
Scripturae expositione in publicis concionibus, de lectione 
Librorum Sacrorum, de Societatibus biblicis, de libris apo-
cryphis et his similibus agunt, quippe quae ad scopum pro-
positum minus conferre videbantur, 

Romae, die festo ss. Apostolis Petro et Paulo sacro, 
1927. 

(*) Ut fontes ipsi facilius adean tur , in notis apposit is citati invenien-
tur , addit is in terdum recentioribus e t iam quibusdam oper ibus quae con­
ferre" juvab i t . 

T i tu lorum compendia facîli negot io intelligentur, e„ gr . 
Corp. = Corpus Scr ip torum Ecclesiasticorum Lat inorum, ab Academia 

Vindobonensi ed i tum; 
Conc. Trid. éd.. Soc . } Goerres. = Concilium Tr iden t inum . . .edidit 

Societas Goerres iana ; 
P G vel PL — Migne, Patrologia Graeca, Patrologia Lat ina. 

F r a g m e n t u m Murator ianum saec. II (*) 

. . . quibus tamen interfuit et ita posuit. Ter- 1 
tium Evangelii librum secundum Lucam. 
Lucas iste medicus, post ascensum Christi, 
cum e u m Paulus quasi itineris studiosum ( 2) 

5 secum adsumpsisset, nomine suo 
ex opinione conscripsit, Dominum tamen nec ips 
vidit in carne, et ideo, prout assequi potuit, 
ita et a nativitate Iohannis incipit dicere. 

Ouartum Evangeliorum lohannes ex discipulïs. 2 

10 Cohortantibus condiscipulis et episcopis suis, 
dixit: « Conieiunate mihi hodie triduo et quid 
cuique fuerit revelatum, alterutrum. 
nobis enarremus ». Eadem nocte reve­
latum Andreae ex Apostolis, ut recognos-

15 centibus cunctis lohannes suo nomine 
cuncta describeret. Et ideo, licet varia sin-
gulis Evangeliorum libris principia 
doceantur, nihil tamen difïert creden-
tium fidei, cum uno ac principali spiritu de-

20 clarata sint in omnibus omnia de nativi­
tate, de passione, de 1 resurrectione, 
de conversatione cum discipulis suis 
ac de gemino eius adventu, 
primo in humilitate despecto, quod fu-

25 it, secundo in potestate regali prae-
claro, quod futurum est. Quid ergo 
mirum, si lohannes tam constanter 
singula etiam in epistulis suis proférât 
dicens in semetipsum : Quae vidimus oculis 

30 nostris et aurions audivimus et manus 

nostrae palpaverunt, haec scripsimus vobis (3). 

Sic enim non solum visorem se et auditorem, 
sed et scriptorem omnium mirabilium Domini per ordi-

( 4). Loco textus codicis Ambrosîani (J. 101 sup. , saec. VIII) satis 
corrupt i , forma iuxta auctores recentiores resti tuta proponitur . 

(2) Alii itineris socium; alii litteris studiosum; codex ut iuris studiosum. 
(3) 1 Io. 1, 1-4. 



Fragmentnm Muratorianum 

nem profitetur. Acta autem omnium Apostolorum 
35 sub uno libro scripta sunt. Lucas optimo Theophi-

lo comprendit, quae sub praesentîa eius singula 
gerebantur, sicuti et semota passione Pétri 
evidenter déclarât, sed et profectione Pauli ab Ur-
be ad Spaniam proficiscentis. Epistulae autem 

40 Pauli quae a quo l oco vel qua ex causa directae 
sînt, volentibus intellegere ipsae, déclarant. 
Primum omnium Corinthiis schismae haereses in-
terdicens, deinceps Galatis circumcisionem, 
Romanis autem ordinem Scripturarum, sed et 

45 principium earum esse Christum in tim an s 
prolixius scripsit. De quibus singulîs ( 4) neces-
se est a nobis disputari, cum ipse beatus 
Apostolus Paulus sequens predecessoris sui 
Iohannis ordinem non nisi nominatim septem 

50 ecclesiis scribat, prdine tali : ad Corinthios 
prima, ad Ephesios- secunda, ad Philippenses ter-
tia, ad Colossenses quarta, ad Galatas quin-
ta, ad Thessalonicenses sexta, ad Romanos 
septima. Verum Corinthiis et Thessalonicen-

55 sibus licet pro correptione iteretur, una 
tamen per omnem orbem terrae Ecclesia 
diffusa esse dinoscitur; et Iohannes enim in A-
pocalypsi licet septem ecclesiis scribat, 
tamen omnibus dicit. Verum ad Philemonem una 

60 et ad Titum una et ad Timotheum duae pro affec-
tu et dilectione, in honore tamen Ecclesiae ca-
tholicae, in ordinatione ecclesiasticae 
disciplinae sanctificatae sunt. Fertur etiam ad 
Laodicenses, alia ad Alexandrinos Pauli no-

65 mine finctae ad haeresem Marcionis et alia plu-
ra, quae in catholicam Ecclesiam recipï non 
potest; fel enim cum melle misceri non con-
gruit. Epistula sane Iudae et superscripti 
Iohannis duae in catholica habentur et Sapi-

70 entia ab amicis Solomonis in honorem ipsius 

(*) Forte supplendum non. 



Concilium Laodîcenum 3 

scripta. Apocalypses etiam Iohannis et Pé­
tri'tantum recipimus, quam quidam ex nos-
tris legi in Ecclesia nolunt. Pastorem vero 
nuperrime temporibus nostris in urbe 7 

7 5 Roma Hermas conscripsit sedente cathe­
dra urbis Romae ecclesiae Pio episcopo fratre 
eius; et ideo legi eum quidem oportet, se pu-
blicare vero in Ecclesia populo neque inter 
prophetas completo numéro, neque inter 

80 Apostolos in fine temporum potest. 
Arsînoi autem seu Vâlentini vel Miltiadis 
nihil in totum recipimus ; qui ( 4) etiam novum 
psalmorum librum Marcioni conscripse-
runt una cum Basilide Asiano Cataphry-

85 gum constitutore. 

S. LIBERIUS 352 366 

Concilium Laodicenum c. a. 360 ( 2) 

Canon 59 et 60 

Canon 59. wOtt ov Sel ISICOTIHOÙÇ tycAp-oùç Xéyeop&ai sv tfj 8 
hwXr\oiqt ovbz âxavoviata {3if)X(a, alla u,6va ta xavoviwà tfjç 
xaivfjç wxl JtaXaiâç 8ta^n%TIÇ. 

Canon 60. ffOoa ôet pLpMa^ÂVAYIVWOTTECRÔM jccdaiâç ôtaOïj- 9 
xr|ç" a' Téveaiç %ÔO\JLOV, (3' "EÇOÔOÇ; ë | Alyvnxovi Y' AeinTuiov, Ô 
sA(>id[£<H, e' AeiïT8Qov6|xtov, ç 'Inaotiç NOUTJ, Ç' xonrai, Pouft, r\ 
'Eafrrço, ft' BaaiXeiwv a xal i' BaaiÀeuov Y' xal ô', ia' IlaQa-

Canon 59. Quod non oportet privatos et vulgares aliquos 8 
psalmos dici in Ecclesia, nec libros non canonicos, sed solos ca-
nonicos Veteris et Novi Testamenti. 

Canon 60. Haec sunt quae legi oportet ex veteri testamento ; 9 
1. Genesîs. 2. Exodus, id est, exitus ex Aegypto. 3. Leviticum. 
4. Numeri. 5. Deuteronomium. 6, Iesus Nave. 7. Iudices, Ruth. 
8. Hester. 9. Regnorum I et IL 10. Regnorum III et IV. 11. Para-

( 1) Alii çuin. 
( 2 ) MANSI 2 , 5 7 3 s. 



4 S. Siricius 3 8 4 - 3 8 9 

^Eutouivcov a' xal p', iP' "Ecôoaç a' x a i ,(3', iy' piPA.oç Wak\i(bv 

QV\ LÔ' IIaQoiu.(aL EoXop-covTOç, ie' 3ExxA,Tiaiaarr|c, iç' TAiau,a aa-
[xat(ov, iÇ' 3Ia»p, in/ AcoÔexa jtQoqpfjtai, i/fr' 'Hoataç, x' 'IepeuXaç 
xal BagovXt ©Q'H'VOL xal "EjriatoXat, xa' 'IeCexî A., xp' AaviTJL 

1 0 [Ta ôè rf̂ ç] xaivfjc Ôuxihpcr|ç [ tavca] ' EtjaYYéA,i,a ô' xatà Mat-
daïov, xatà Mdgxov, xatà Aouxàv, xatà 9Ia>àvvT|v. Ilçaleiç arco-
oxôXoyv . 'EjuaroA.al xafroAixal êîtcd oxitcoç ' 'laxcopou a', IletQov 
a p', 'Iœdvvou a' p' y» 'IoiJÔa a', 'EjuaroXal Uavlov iÔ' * XQOÇ 
cPo)[xaiovç a', JCQOÇ KOQIVTKOVÇ a p', Jtoôç Ta^dtaç a', TIQOÇ

 3Eqps-
aiovç a, JCQOÇ <&ikitt7tr\aiovç a', JIQÔÇ KoÀoaaaeïç a', KQOÇ ©eaaa-
kovixBiç a' P', JCQÔÇ

 eEPoato,uç a', jtoôç TifAO-fteov a P', JÎQOÇ TLTOV 

a', Ttçbç OiA.TJu,ova a'. 

lipomenon I et IL 12. Esdrae I et IL 13., Liber psalmorum 150. 
14. Proverbia Salomonis. 15. Ecclesiastes. 16. Cantica canticorum. 
17. lob. 18. Duodecim prophetae. 19. Esaias. 20. Ieremias et Ba-
ruch, lamentationes et epistolae. 21 . Ezechiel. 22. Daniel. 

10 Novi autem Testamenti haec : Evangelia quatuor, secundum 
Matthaeum, secundum Marcum, secundum Lucam, secundum Io-
annem. Actus Apostolorum. Epistolae catholicae septem, videlicet 
Iacobi una, Pétri duae, Ioannis très, Iudae una. Epistolae Pauli 
quatuordecim : ad Romanos una, ad Corinthios duae, ad Galatas 
una, ad Ephesios una, ad Philippenses una, ad Colossenses una, ad 
Thessalonicenses duae, ad Hebraeos una, ad Timotheum duae, ad 
Titum una, ad Philemonem una. 

S. SIRICIUS 384-398 

Concilium Iiipponense (') 

(S Oci. 393), Canon 36. 

11 \Placuit\ ut praeter Scripturas canonicas nihil in Ecclesia le-

gatur sub nomine dïvinarum Scripturarum. Sunt autem canonicae 
Scripturae : Genesis, Exodus, Leviticus, Numeri, Deuteronomium, 
Iesu Nave, Iudicum, Ruth, Regnorum libri quatuor, Paralipomenon 
libri duo, lob, Psalterium Davidîcum, Salomonis libri quinque, 

(*) M A N S I 3 , 9 2 4 . 



S. Ennocenttus I 4 0 1 - 4 1 7 5 

Duodecim libri prophetarum, Esaias, Ieremias, Daniel, Ezechiel, 
Tobias, Iudith, Hester, Hesdrae libri duo, Machabaeorum libri duo. 

Novi autem Testamenti : Evangeliorum libri quatuor, Actus 12 
Apostolorum liber unus, Pauli< Apostoli epistolae tredecim, eiusdem 
ad Hebraeos una, Pétri duae, Ioannis très, Iacobi una, Iudae una, 
Apocalypsis Ioannis. 

Ita ut de confirmando isto canone transmarina Ecclesia con- 13 
sulatur. Liceat etiam legi passiones Martyrum, cum anniversarii dies 
eorum celebrantur. 

Idem canon tribuitur etiam Concilio Carthaginensi quod dicitur ter- 14 
tium, a. 3 9 7 , et repetitus est a Concilio Carthaginensi (canon 2 9 ) , a. 4 1 9 (*), 
cum hoc tamen discrimine, quod loco «Pauli Apostoli epistolae tredecim, 
ejusdem ad Hebraeos una» , dicatur: «epistolae Pauli numéro quatuor-
dec im». In eodem Concilio, post verba «Apocalypsis Joannis», sequens 
additur conciusio loco praecedentis : 

Hoc etiam fratri et consacerdoti nostro sancto Bonifacio, urbis 15 
Romae episcopo, vel aliis earum partium episcopis pro confirman­
do isto canone innotescat, quia a Patribus ita accepimus in Eccle­
sia legendum. 

S. INNOCENTIUS I 401-417 

(Ex ep i s to la « C o n s u l e n t i t ib l » ad E x s u p e r l u m Episc. Tolosa-
num» 20 Febr. 405} (8). 

. . . Qui vero libri recipiantur in canone, brevis annexus osten- 16 
dit. Haec sunt quae desiderata moneri voce voluistî: Moysi libri 
quinque, id est, Genesis, Exodi, Levitici, Numeri, Deuteronomii 
et Iesu Nave, Iudicum unus, Regnorum libri quatuor, simul et 
Ruth, Prophetarum libri sexdecim, Salomonis libri quinque, Psal-
terium. Item historiarum, lob liber unus, Tobi liber unus, Esther 
unus, Iudith unus, Machabaeorum duo, Esdrae duo, Paralipomenon 
libri duo. Item Novi Testamenti: Evangeliorum libri quatuor, Pauli 
Apostoli epistolae quatuôrdecim, epistolae Ioannis très, epistolae 
Pétri duae, epistola Iudae, epistola Iacobi, Actus Apostolorum, 
Apocalypsis Ioannis. 

(*) MANSI 3 , 8 9 1 ; 4 , 4 3 0 . 

{*) M L 2 0 , 5 0 1 . 

6 S. Gelasius 492-496 

17 Cetera-au te m, quae vel sub nomine Mathiae sive Iacobi mi-
noris, vel sub nomine Pétri et loannis, qui a quodam Leucio scripta 
sunt (vel sub nomine Andreae, quae a Nexocharide et Leonida 
philosophis) vel sub nomine Thomae, et si qua sunt alia, non so-
lum repudianda, verum etiam noveris esse damnanda. 

S. LEO I 440-461 

Ë p i s t o l a 82. ad M a r c i a n u m A u g u s t u m , 23 Apr. 451 (l) 

18 1. . . . Et cum ab evangelica apostolicaque doctrina ne uno 
quidem verbo liceat dissidere, aut aliter de Scripturis divinis sa-
pere, quam beati Apostoli et Patres nostri didicerunt atque do-
cuerunt, nunc demum indisciplinatae moventur et impiae quaestio-

.nes, quas olim mox ut eas per apta sibi corda diabolus excitavit, 
per discipulos veritatis Spiritus Sanctus exstinxit. 

S. GELASIUS 492-496 

Decretum quod dicitur Gelasii 
sed iribuitur etiam S. Damaso et Hormis dae, PonUficibus (2) 

19 Nunc vero de Scripturis divinis agendum est, quid univer-
salis catholica Ecclesia teneat et quid vitari debeat. 

Incipit ordo Veieris Testamenti. Genesis liber unus. Exodus 
1. I, Leviticus L. I, Numerî 1. I, Deuteronomium 1. I, Iesu Nave 
1. I, Iudicum 1. I, Ruth 1. I, Regum libri IV, Paralipomenon li-
bri II, Psalteriurn 1. I, Salomonis libri III ; Proverbia 1. I, Eccle-
siastes 1. I, Cantica Canticorum 1. I; item Sapientiae 1. I, Eccle-
siasticus 1. I. 

Incipit ordo Prophetarum. Esaiae 1. I, Hieremiae 1. I, cum 
uno Baruch, item cum lamentationibus suis, Ezechielis L I, Danie-
lis 1. I, Ioel 1. I, Abdiae 1. I, Oseae 1. I, Amos 1. I, Michaeas 
1. I, -Ionae 1. I, Nahurri 1. I, Abbacuc 1. I, Sophoniae 1. I, Ag-
gaei 1. I, Zachariae 1. I, Malachiae 1. I. 

(*) MANSX 6, 113; M L 54, 918. 

(2) M L 19, 790 s s . ; cf. 59, 157 ss . ; M A N S I 8, 145 ss . 



Honorius 625-638' 7 

Item ordo historianim. lob. I. I, Tobiae 1. I, Iuclith 1. I, Hester 
1. I, Esdrae 1. I, Machabaeorum libri II. 

Item ordo scripturarum Novi TestamenH quas sancta et ca- 20 
tholica suscipit Ecclesia. Evangelium secundum Matthaeum L- I, se­
cundum Marcum 1. I, secundum Lucam 1. I, secundum Ioannem 1. I. 

Epistolae Pauli numéro quatuordecim. Ad Romanos una, ad 
Corinthios duae, ad Ephesios una, ad Thessalonicenses duae, ad 
Galatas una, ad Philippenses una, ad Colossenses una, ad Timo-
theum duae, ad Titum una, ad Philemonem una, ad Hebraeos una. 

Item Apocalypsis loannis Apostoli 1. I. Actus Apostolorum L I. 
Item Epistolae Canonicae numéro septern. Pétri Apostoli epi­

stolae duae, Iacobi Apostoli ep. una, loannis Apostoli ep. una, 
alterius loannis presbyteri ep. duae, Iudae Zelotes ep. una. 

Antiqua régula fidei, 
quae passim « Symbolum Concilii Toletani dicitur, saec. V (*) 

Canon 8. Si quis dixerit vel crediderit, alterum Deum esse 21 
priscae legis, alterum evangeliorum, anathema sit... 

Canon 12. Si quis dixerit vel crediderit, alias scripturas prae- 22 
ter quas Ecclesia catholica recipit, in auctontate habendas vel esse 
venerandas, anathema sit. 

S t a t u t a Ecclesiae Antiqua saec. V-VI (?) 

.De eo qui ordinandus est episcopus dicitur ; 
Quaerendum etiam ab eo, si novi et veteris testamenti, îd est, 23 

legis et prophetarurn, et apostolorum unum eundemque credat auc-
torem et Deum. 

HONORIUS 625-638 

Concilium Toletanum IV 633 ( 3 ) 

Capîtulum 17. Apocalypsim librum multorum Conciliorum 24 
auctoritas et synodica sanctorum praesulum Romanorum décréta 
loannis evangelistae esse perscribunt, et inter divinos libros reci-

(*) MANSI 3, 1003 s. 

(») M A N S I 3, 950; cf. M L 56, 880. 

(3) M A N S I 10, 624. 



8 Innocentius III 1198-1216 

piendum constituerunt, et quamplurimi surit qui ejus auctoritatem 
non recipiunt atque in Ecclesia Dei praedicare contemnunt. Si quis 
eum deinceps aut non receperit, aut a Pascha usque ad - Penteco-
stem missarum tempore in ecclesia non praedicaverit, excommuni-
cationis sententiam habebit. 

LEO IV 847-855 

Concilium Meldense, 17 Iunii 847 (*) 

Canon 34. Ut canonum statuta sine praeiudicio_ab omnibus 
custodiantur, et nemo in actionibus vel iudiciis ecclesiasticis, suo 
sensu, sed eorum auctoritate ducatur. In exponendis etiam vel 
praedicandis divinis Scripturis, sanctorum catholicorum et proba-
tissimorum Patrum sensum quisque sequatur, in quorum scriptis, 
ut beatus dicit Hieronymus, fîdei veritas non vacillet. Sed et qui 
in suis monasteriis religiose residere debent, et vocum novitates, 
et ut innotescant studio proferre satagunt, acerrime ut praesump-
tores arguantur et comprimantur. 

S, LEO IX 1048-1054 

Epis to la l o i ad P e t r u m Epi scopum A n t i o c h e n u m , 1053 (2) 

Credo etiam novi et veteris testamenti, legis et prophetarum 
et apostolorum unum esse auctorem Deum et Dominum omnipo-
tentem. 

INNOCENTIUS III 1198-1216 

Profes s io f ldei D u r a n d o de Osca e t soc i i s e i u s praescr ip ta 
( e x ep. « E ius e x e m p l o » ad a r c h i e p i s c o p u m T e r r a c o n e n s e m , 18 De-
cembris 1208) (3). 

Novi et Veteris Testamenti unum eumdemque auctorem cre-
dimus esse Deum, qui in Trinitate, ut dictum est, permanens, de 
nihilo cuncta creavit. 

(*) MANSI 14, 826. 
(2) MANSI 19, 662 s . ; M L 143 , 7 7 2 ; J A F F É 1«, 4297. 
( 3) M L 215 . 1510, 



Ioannes XXII 1 3 1 6 - 1 3 3 4 9 

GREGORIUS X 1271J 276 

Coucilium Lugdunense II, oecumenicum XIV» a. 1274 

P r o f e s s î o f idei Michae l i s Pafaeologf (') 

In Concilio Lugdunensi II Gregorio X oblaia 

. . • nioT8i5ou.ev Sè rrjç veaç xai xi\ç jccdouâç, SicrîhfyTiç, xov 28 
VOU.OV xal TWV îcnoqpTircov «ai àjtooTOACOV, ?va àQyyyyov s ï v a i •fteov 

x a i wÔQiov 3cavToSi5vajxov. 

. , . Credimus etiam Novi et Veteris Testamenti, Legîs, ac 28 
Prophetarum et Apostolorum, unum esse auctorem Deum ac Do-
minum Omnipotentem. 

IOANNES XXII 1316-1334 

Const i tut i f ) « C u m i n t e r n o n n u l l o s » , 13 Nov. 1323 p) 

Cum inter nonnullos viros scholasticos saepe contingat in du- 29 
bium revocari, utrum pertinaciter affirmare Redemptorem nostrum 
ac Dominum Iesum Christum, eiusque Apostolos in speciali non 
habuîsse aliqua, nec in communi etiam, haereticum sit censendum, 
diversa et adversa etiam sentientibus circa illud : Nos, huic con-
certationi finem imponere cupientes, assertionem huiusmodi perti-
nacem, cum Scripturae sacrae, quae in plerisque locis ipsos non-
nulla habuisse asserit, contradicat expresse, ipsamque Scripturam 
sacram, per quam utique fidei orthodoxae probantur articuli, quoad 
praemissa fermentum aperte supponat continere mendacii, ac per 
consequens, quantum in ea est, eius in totum fidem evacuans, fidem 
catholicam reddat, eius probationem adîmens, dubiarn et incertain, 
deincèps erroneam fore censendam et haereticam, de fratrum no-
strorum consilio hoc perpetuo declaramus edicto. 

(*) M A N S I 2 4 , 6 9 . 

(*) Corpus Juris Cationici, Extrav. Ioann. XXII, tit, 1 4 , c 4 . 



1 0 Eugenius I V 1 4 3 1 - 1 4 4 7 

BENEDICTUS XII 1334-1342 

E r r o r e s A r m e n o r u m (ex l ibe l lo « lam d u d u m » ad A r m e n o s 
t r a n s m i s s o , a. 1341) ('). 

0 114. Item dicunt, quod signum posuit Deus non occidendi 
Cain, et ita fuît ad litteram, quia secundum eos nullus eum occi-
dit, sed ipse de praecipiti se submisit. Ex quo innuunt Scripturam 
Genesis quoad hoc esse falsam, quae videtur dicere quod Latnech 
interfecit Cain. 

CLEMENS VI 1342-1352 ( 2 ) 

De e r r o r i b u s A r m e n o r u m (ex ep i s to la « S u p e r qu i bus dam » ad 
C o n s o l a t o r e m , Catho l i con A r m e n o r u m , 29 Sept. 1351). 

1 Quartodecimo, si credidisti et credis Novum et Vêtus Testa-
mentum in omnibus libris, quos Romanae Ecclesiae nobis tradidit 
auctoritas, veiitatem indubiam per omnia continere. -

EUQENIUS IV 1431-1447 

Concilium Florent inum, oecum. XVII, 1438-1445 

D e c r e t u m pro laçobi t i s (3) 

(ex Bulla « Cantate Domino » , 4 Febr. 1441) 

. . . Unum atque eumdem Deum Veteris et Novi Testamenti, 
hoc est Legis et Prophetarum atque Evangelii, profitetur auctorem, 
quoniam eodem Spiritu Sancto inspirante utriusque Testamenti 

( A ) MANSI 2 5 , 1 2 6 8 . 

( 2) Baronii et Raynaldi Annales ecclesiastici, Lucae 1 7 5 0 , ad a. 1 3 5 1 
n. 3 (t. 2 5 , 5 2 9 ) . 

( 3 ) MANSI 3 1 B, 1 7 3 6 . 1 7 3 8 ; Bull. Rom. ed. Taur . 5 , 6 0 . 6 2 . 



Léo X 1 5 1 3 - 1 5 2 1 11 

sancti locuti sunt, quorum libros suscipit et veneratur, qui titulis 
sequentibus continentur: Quinque Moysis, id est Genesi, Exodo, 
Levitico, Numéris, Deuteronomio ; Iosue, Iudicum, Ruth, quatuor 
Regum, duobus Paralipomenon, Esdra, Nehemia, Tobia, Iudith, 
Hester, lob, Psalmis David, Parabolis, Ecclesiaste, Canticis Canti-
coruni, Sapientia, Ecclesiastico, Isaia, Ieremia, Baruch, Ezechiele, 
Daniele ; duodecim prophetis minoribus, id est Osea, Ioele, Amos, 

. Abdia, Iona, Michaea, Nahum, Habacuc, Sophonia, Aggaeo, Za-
charia, Malachia ; duobus Machabaeorum ; quatuor Evangelïis, Mat-
thaei, Marci, Lucae, loannis; quatuordecim epistolis Pauli : ad Ro-
manos, duabus ad Corinthios, ad Galatas, ad Ephesios, ad Philip-
penses, ad Colossenses, duabus ad Thessalonicenses, duabus ad 
Timotheum, ad Titum, ad Philemonem, ad Hebraeos; Pétri duabus, 
tribus loannis, una Iacobi, una Iudae; Actibus Apostolorum et 
Apocalypsi loannis. 

Praeterea Manichaeorum anathematizat insaniam, qui duo 33 
prima principia posuerunt, unum visibilium, aliud invisibilium, et 
alium Novi Testamenti Deum, alium Veteris esse Deum dixerunt... 

Firmiter crédit, profitetur et docet, legalia Veteris Testamenti 34 
seu Mosaicae Legis, quae dividuntur in caeremonias, sacra, sacrifia a, 
sacramenta, quia significandi alicuius futuri gratia fuerant instituta, 
licet divino cultui illa aetate congruerent, significato per illa Domino 
Nostro Iesu Christo adveniente cessasse et Novi Testamenti Sacra­
menta coepisse. . . 

LEO X 1513-1521 

Concilium Provinciale Florent inum 1517-1518 

Rubr ica d e m a g i s t r i s , deque h a e r e t i c i s e t Christ! f i d e m scan-
d a l i z a n t i b u s , 1517 0). 

Cap. 6. Scripturam Sacrant non esse aliter inierpretandam 35 
quant sacri Doctores interprétait sint, et damnât novarum opinio-
num assertores. 

(*) M A N S I 3 5 , 2 7 2 . 



1 2 Clemens VI I Concilium Senonense 1 5 2 7 - 1 5 2 8 

Item ordinavit nullum posse ulterius Scripturam Sanctam scrî-
bendo aut praedicando aliter exponere aut interpretari, quam sancti 
Ecclesiae Doctores hucusque interpretati sunt. 

36 Immo omnes interprètes, praedicatores, et quoscumque alios, 
novas sibi opiniones et communi Sanctorum doctrinae adversas 
fingentes, etiamsi speciali Scripturarum testimonio utantur, suspec-
tos de haeresi iudicari voluit ; et si in ea perstiterint, ut haereticos 
puniri, nisi positio sua ab.Apostolica Sede comprobetur. Qui enim 
aliter sentire aut docere praesumit, quam sentiat aut doceat Ec­
clesia, etsi Angélus esset nullatenus audiri débet. Hac enim 
via diabolus omnes haereses disseminavit. 

CLEMENS VII 1523-1534 

Concilium Senonense (seu Paris iense) 1527-1528 ( 2) 

(Condusum 9 Oct. 1528) 

Celebratum Lutetiae Parisiorum sub Card. A N T O N I O A P R A T O 

Senonensi archiepiscopo 

D é c r é t a f i d e i : Decr IV. Quod ad Ecclesiam speclet determinare 

qui libri sint. canonici. 

37 Magna profecto fuit semperque futura est Scripturae Sacrae 

auctoritas : in qua nihil falsum, nihil otiosum esse possit. Cum 
enim non humana voluntate allata sit aliquando prophetia, sed 

Spiriiu Sancto inspirati, locuti sint sancti Dei homines (3), omnis 

Scriptura diviniius inspirata, utilis est ad docendum, ad arguen-

dum, ad corripiendum, et ad erudiendum in iustitia ( 4 ) . At nihilo 
minus mutilum est et prorsus invalidum sumptum e Scripturis ar-

(*) Cf. Gai. 1 , 8 . 

( 2 ) MANSI 3 2 , 1 1 6 4 s. 

( 3 ) 2 Petr . 1 , 2 1 . " 
( 4 ) 2 Tim. 3 , 1 6 . 



Clemens VII Concilium Senonense 1527-1528 13 

gumentum, si pro cuiusvis arbitrio, quod adductum fuerit, sacrum 
aut profanum, canonicum aut apocryphum habeatur, vel quod in 
canonem admissum receptumque fuerit, indocti et instabiles dépra­
vent ad suam ipsorum perditionem... Nullus quidem tam deploratus 
quondam surrexit haereticus, qui non suum errorem Scriptura tueri 
conaretur : nulla tam absurda, tam inipudens haeresis, quae non 
sacris utcumque fulciatur eloquiis, sed corruptis, et a genuino .sensu 
depravatis. Imo vero si quis lkterae corticem tan tu m, suo fretus 
ingenio percurrat, si penitissimos sensus cum ecclesiasticis inter-
pretibus non penetret, vix umquam confutabitur haereticorum ver-
sutia. 

Obortis igitur de fide dissidiis, frustra saepe Scriptura consu- 38 
litur, nisi Ecclesiae certa et infallibilis litem dirimat auctoritas, quae 
canonicum librum ab apocrypho, catholicum sensum ab haeretico, 
germanum ab adulterino, discernât. Hac nempe velut internuntia, 
Patrum et Sacrorum Conciliorum- organis, Spîritus Sanctus docet 
nos omnia et suggerit nobis omnia ( 4 ) : sine quorum auspiciis, qui 
Scripturae Sacrae sensum habere se iactitant, non intelligunt quae 
loquuntur, neque de quibus affirmant; sed videhtes non vident et 
audientes non audiunt (*). 

In enumerandis itaque canonicae Scripturae libris, qui prae- 39 
scriptum Ecclesiae usum et auctoritatem non sequitur, sacrum Car-
thaginense Concilium tertium, I N N O C E N T I I ( 3) et G E L A S I I ( 4 ) dé­
créta, et denique definitum a Sanctis Patribus librorum catalogum 
respuit, aut in exponendis Scripturis non pascit hoedos suos iuxia 
tabernacula pastorum ( 5), sed fodit sibi cistemas dissipatas, quae 
coniinere non valent aquas ( 6 ) : et spretis orthodoxorum Patrum 
vestigiis, proprii spiritus iudicium sequitur : is veluti schismaticus 
et haereseon omnium incentor et fautor a tanta temeritate repri-
matur. 

Decr . V- Aliqua esse firmiter credenda, quae non continentur 40 
expresse in Scriptura, Ampla certe Scripturae latitudo, ingens et 

(*) Cf. Io. 14, 26. 
(B) Mt. 13, 13. 
(3) Cf. n. 16 s. 
(*) Cf. n. 19 s. 
(5) Cant. 1, 7. 
( 6) 1er. 2, 13. 



14 Paiilus III Conc. Tr iden t . 

incomprehensibilis profunditas ; perniciosum est tamen eo errore 
îaborare, ut nihil admittendum putetur, quod non e Scriptura de-
promptum sit : multa quippe a Christo ad posteros per manus Apo­
stolorum ore ad os et familiari colloquio transfusa sunt ; quae etsi 
in Sacra Scriptura expresse contineri non videantur, inconcusse 
tamen tenenda veniunt. . . . 

41 Oportet itaque nos auctoritati patrum consuetudinique maio-
rum, usque ad tantum tempus per tantam annorum seriem prote-
latae, etiam non percepta ratione credere, eamque ut antiquitus 
tradita est iugi observantia ac reverentia custpdire. Quam si quis 
eo praetextu pertinacius reiiciat, quod non legitur in Scripturis 
Sacris, ut haereticus et schismaticus habeatur. 

PAULUS III 1534-1549 

Concilium Trident inum, oecum. XIX, 1546-1563 

1. D e c r e t u m de c a n o n i c i s S c r i p t u r i s (*) 

Sessio 4, 8 Aprilis 1546 

42 Sacrosancta oecumenica et generalis Tridentina Synodus, in 
Spiritu Sancto légitime congregata, praesidentibus in ea eisdem 
tribus Apostolicae Sedis Legatis, hoc sibi perpetuo ante oculos 
proponens, ut sublatis erroribus, puritas ipsa Evangelii in Ecclesia 
conservetur : quod promissum ante per Prophetas in Scripturis 
Sanctis ( 2), Dominus noster Iesus Christus, Dei Filius, proprio ore 
primum promulgavit, deinde per suos Apostolos, tamquam fontem 
omnis et salutàris veritatis et morum disciplinae, omni creaturae 
praedicari iussit ( 3) : perspiciensque hanc veritatem et disciplinam 

(* Conc. Trid. ed. Soc. Goerres. 5, 9 1 ; MANSI 33, 22. 
(2) Rom. 1, 3. Cfr. Hebr . 1, 1 s. 
(3) Cf. Mt. 28, 19; Me. 16, 15. 



Decr. de canonicis .Scripturis 

contîneri in libris scriptis et sine scrîpto traditionibus, quae ab 
ipsius Christi ore ab Apostolis acceptae, aut ab ipsis Apostolis 
Spiritu Sancto dictante, quasi per manus traditae, ad nos usque 
pervenerunt: orthodoxorum Patrum exempla secuta, omnes libros 
tarri Veteris quam Novi Testamenti, cum utriusque urius Deus sit 
auctor, nec non traditiones ipsas, tum ad fidem, tum ad mores 
pertinentes, tamquam vel oretenus a Christo, vel a Spiritu Sancto 
dîctatas, et continua successione in- Ecclesia catholica conservatas, 
pari pietatis affectu ac reverentia suscipit ac veneratur. 

Sacrôrum vero Librorum indicem huic decreto adscribendum 
censuit, ne cui dubitatio suboriri possit, quinam sint, qui ab ipsa 
Synodo suscipiuntur. 

Sunt vero infrascripti: Testamenti Veteris: Quinque Moysis. 43 
id est Genesis, Exodus, Leviticus, Numeri, Deuteronomium ; Iosuae, 
Iudicum, Ruth, quatuor Regum, duo Paraiipomenon, Esdrae pri-
mus et secundus, qui dicitur Nehemias, Tobtas, Iudith, Esther, lob, 
Psalterium Davidicum centum quinquaginta psalmorum, Parabolae, 
Ecclesiastes, Canticum Canticorum, Sapientia, Ecclesiasticus, Isaias, 
Ieremias cum Baruch, Ezechîel, Daniel, duodecim prophetae mi­
nores, id est: Osea, Ioel, Amos, Abdias, Ionas, Michaeas, Nahum, 
Habacuc, Sophonias, Aggaeus, Zacharias, Malachias; duo Macha­
baeorum, primus et secundus. 

Testamenti Novi : Quatuor Evangelia, secundum Matthaeum, 44 
Marcum, Lucam et Ioannem ; Actus Apostolorum a Luca Evange-
lista conscripti; quatuordecim epistolae Pauli Apostoli: ad Ro-
manos, duae ad Corinthios, ad Galatas, ad Ephesios, ad Philip-
penses, ad Colossenses, duae ad Thessalonicenses* duae ad Timo-
theum, ad Titum, ad Philemonem, ad Hebraeos; Pétri Apostoli 
duae ; Ioannis Apostoli très ; Iacobi Apostoli una ; Iudae Apostoli 
una, et Apocalypsis Ioannis Apostoli. 

Si quis autem libros ipsos integros cum omnibus suis parti bus, 45 
prout in Ecclesia catholica legi consueverunt et in veteri vulgata 
latina editione habentur, pro sacris et canonicis non susceperit, et 
traditiones praedictas sciens et prudens contempserit, anathema sit. 

Omnes itaque intelligant. quo ordine et via ipsa Synodus, post 
iactum fidei confessionis fundamentum, sit. progressura, et quibus 
potissimum testimoniis ac praesidiis in confirmandis dogmatibus et 
instaurandis in Ecclesia moribus sit usura. 



1 6 Pauhis III Conc. Trident. 

2. D e c r e t u m de e d î t i o n e e t usu S a c r o r u m Librorum (*) 

Sessio 4, 8 Apr. 1546 

46 Insuper eadem sacrosancta Synodus, considerans non parum 
utilitatis accedere posse Ecclesiae Dei, si ex omnibus latinis edi-
tionibus, quae circumferuntur sacrorum librorum, quaenam pro 
authentica habenda sit, innotescat : statuit et déclarât, ut haec ipsa 
vêtus et vulgata editio, quae longo tôt saeculorum usu in ipsa Ec­
clesia probata est, in publicis lectionibus, disputationibus, praedï-
cationibus et expositionibus pro authentica habeatur, ut nemo illam 
reiicere quovis praetextu audeat vel praesumat. 

47 Praeterea ad "coercenda petulantia ingénia decernit, ut nemo, 
suae prudentiae innixus, in rébus fidei et morum ad aedificationem 
doctrinae Christiianae pertinentium, Sacram Scripturam ad suos 
sensus contorquens, contra eum sensum, quem tenuit et tenet sancta 
mater Ecclesia, cuius est iudicare de vero sensu et interpretatione 
Scripturarum Sanctarum, aut etiam contra unanimem consensum 
Patrum, ipsam Scripturam Sacram interpretari audeat,. etiamsi 
huiusmodi interpretationes nullo umquam tempore in lucem edendae 
forent. Qui contravenerint, per Ordinarios declarentur, et poenis a 
iure statutis puniantur. 

48 Sed et impressoribus modum in hac parte, ut par est, impo-
nere volens, qui iam sine modo, hoc est putantes sibi licere, quid-
quid libet, sine licentia superiorum ecclesiastieorum, ipsos Sacrae 
Scripturae libros, et super illis annotationes et expositiones quo-
rumlibet indifferenter, saepe tacito, saepe etiam ementito prelo, et 
quod gravius est, sine nomine auctoris imprimunt, alibi etiam im-
pressos libros huiusmodi temere vénales habent : decernit et statuit, 
ut posthac Sacra Scriptura, potissimum vero haec ipsa vêtus et 
vulgata editio, quam emendatissime imprimatur, nullique liceat im-
primere, vel imprimi facere, quosvis libros de rébus sacris sine 
nomine auctoris, neque illos in futurum vendere, aut etiam apud 
se retinere, nisi primum examinati probatique fuerint ab Ordinario, 
sub poena anathematis et pecuniae in canone Concilii novissimi 
Lateranensis apposita. Et si regulares fuerint, ultra examihationem 

(l) Cotic. Trid. ed. Soc. Goerres . 5, 9 1 s.; MANSI 33, 22 s. 

et probationem huiusmodi, licentiam quoque a suis superioribus im-
petrare teneantur, recognitis per eos libris, iuxta formam suarum 
ordinationum. Qui autem scriptos eos communicant, vel evulgant, 
nisi antea examinati probatique fuerint, eisdem poenis subiaceant, 
quibus impressores. Et qui eos habuerint vel legerint, nisi prodi-
derint auctores, pro auctoribus habeantur. Ipsa vero huiusmodi 
librorum probatio in scriptis detur, atque ideo in fronte. libri vel 
scripti vel impressi authentice appareat ; idque totum, hoc est, et 
probatio et examen, gratis fiât, ut probanda probentur et repro-
bentur improbanda. 

Post haec temeritatem illam reprimere volens, qua ad profana 
quaeque convertuntur et torquentur verba et sententiae Sacrae 
Scripturae, ad scurrilia scilicet, fabulosa, vana, adulationes, detrac-
tiones, superstitiones, impias et diabolicas incantationes, divinatio-
nes, sortes, lib'ellos etiam famosos, mandat et praecipit, ad tollen-
dam huiusmodi irreverentiam et contemptum, ne de cetero quis-
quam quomodolibet verba Scripturae Sacrae ad haec et similia 
audeat usurpare, ut omnes huius generis homines, temeratores et 
violatores verbi Dei, iuris et arbitrii poenis per Episcopos coer-
ceantur. 

3 . De i n s t i t u e n d a l e c t i o n e Sacrae Scr ip turae e t l iberal ium 
a r t l u m (*) 

Sesszo 5, 17 Iunii 1546, cap. I de reform. 

Eadem sacrosancta Synodus, piis Summorum Pontificum et 
probatorum Conciliorum constitutionibus inhaerens easque amplec-
tens et illis adiicïens, ne caelestis ille sacrorum librorum thésaurus, 
quem Spiritus Sanctus summa liberalitate hominibus tradidit, ne-
glectus iaceat : statuit et decrevit, quod in illis ecclesiis, in quibus 
praebenda aut praestimonium seu aliud quovis nomine nuncupatum 
stipendium pro lectoribus sacrae theologiae deputatum reperitur, 
Episcopi, Archiepiscopi, Primates et alii locorum Ordinarii eos, 
qui praebendam aut praestimonium seu stipendium huiusmodi obti-
nent, ad ipsius Sacrae Scripturae expositionem et interpretationem 

. (l) Conc. Trid. ed. Soc. Goerres . 5, 241 s.; MANSI 33 , 29 s. 

per seipsos, si idonei fuerint, alioquin per idoneum substitutum ab 
ipsis Episcopis, Archiepiscopis, Primatibus et aliis locorum Ordi-
nariis eligendum, etiam per subtractionem fructuum, cogant et com-
pellant. De cetero vero praebenda, praestimonium aut stipendium 
huiusmodi nonnisi, personis idoneis et qui per seipsos id munus 
explicare possint, conferantur. Et aliter facta provisio nulla sit et 
invalida. 

51 In ecclesiis autem métropolitains vel cathedralibus, si civitas 
insignis vel populosa, aç etiam in collègiatis exsistentibus in aliquo 
insigni oppido, etiam nullius dioecesis, si ibi clerus numerosus fuerit, 
ubi nulla praebenda aut praestimonium seu stipendium huiusmodi 
deputatum reperitur, praebenda quomodocumque praeterquam ex 
causa resignationis, primo vacatura, cui aliud onus incompatibile 
iniunctum non sit, ad eum usum ipso facto perpetuo constituta et 
deputata intelligatur. Et quatenus in ipsis ecclesiis 'nulla vel non 
sufficiens praebenda foret, Metropolitanus vel Episcopus ipse per 
assignationem fructuum alicuius simplicis beneficii (eiusdem tamen 
debitis supportatis oneribus), vel per contributionem beneficiatorum 
suae civitatis et dioecesis vel alias, prout commodius fieri poterit, 
de Capituli consilio ita provideat, ut ipsa Sacrae Scripturae îectio 
habeatur. Ita tamen, ut quaecumque aliae lectiones, vel consuetu-
dine vel qnavis alia ratione institutae, propter id minime praeter-
mittantur. 

52 Ecclesiae vero, quarum annui proventus tenues fuerint, et ubi 
tam exigua est cleri et populi multitudo, ut theologiae lectio in 
eis commode haberi non possit, saltem magistrum habeant ab 
Episcopo cum consilio Capituli eligendum, qui clericos aliosque 
scholares pauperes grammaticam gratis doceat, ut deinceps ad ipsa 
Sacrae Scripturae studia, annuente Deo, transire possint. Ideoque 
illi magistro grammatices vel alicuius simplicis beneficii fructus, 
quos tamdiu percipiat, quamdiu in docendo perstiterit, assignentur, 
dum tamen beneficium ipsum suo debito non fraudetur, obsequio, 
vel ex capitulari vel episcopali mensa condigna aliqua merces 
persolvatur; vel alias Episcopus ipse aliquam rationem ineat suae 
ecclesiae et dioecesi accommodam, ne pia haec, utilis ac fruc-
tuosa provisio quovis quaesito colore negligatur. 

53 In monasteriis quoque monachorum, ubi commode fieri queat, 
etiam lectio Sacrae Scripturae habeatur. Qua in re si Abbates ne-

.gligentes fuerint, Episcopi locorum in hoc, ut Sedis Apostolicae 
Delegati, eos ad id opportunis remediis' compellant. 

In conventibus vero aliorum regularium, in quibus studia corn- 54 
mode vigere possunt, Sacrae Scripturae lectio similiter habeatur, 
quae lectio a capitulis generalibus vel provincialibus assignetur di-
gnioribus magistris. 

In gymnasiis etiam publicis, ubi tam honorifka et ceterorum 55 
omnium maxime necessaria lectio hactenus instituta non iuerit, re-
ligiosissimorum principum ac rerum publicarum pietate et caritate 
ad catholicae fidei defensionem et incrementum, sanaeque doctrinae 
conservationem et propagationem, instituatur. Et ubi instituta foret, 
et negligeretur, restituatur. 

Et ne sub specie pietatis impietas disseminetur, statuit eadem 56 
sancta Synodus, neminem ad huiusmodi lectionis officium tam pu­
bliée quam privatim admittendum esse, qui prius ab Episcopo loci 
de vita, moribus et scientia examinatus et adprobatus non fuerit. 
Quod tamen de lectoribus in claustris monachorum non intelligatur. 

Docentes vero ipsam Sacram Scripturam, dum publiée in 57 
scholis docuerint, et scholares, qui in ipsis scholis student, privi­
LÈGES omnibus, de perceptione fructuum, praebendarum et benefi-
ciorum suorum in absentia, a iure communi concessis, plane gau-
deant et fruantur. 

PIUS IV 1559-1565 (*) 

P r o i e s s i o f ide i T r l d e n t i n a 

(ex. Butta « Iniunctum nobis », 13 Nov. 1564) 

. . . Item sacram Scripturam iuxta eum sensum, quem tenuit et 58 
tenet sancta Mater Ecclesia, cuius est iudicare de vero sensu et 
interpretatione sacrarum Scripturarum, admitto; nec eam umquam, 
nisi iuxta unanimem consensum Patrum, accipiam et interpretabor. 

(*) MANSI ?3, 221. 

PIUS VI 1775-1799 (/) 

De v a t i c i n i o Isa iae in E m m a n u e l e m 

(ex Brevi « Divina » quo damnaiur liber lo. Laur. Isen 
biehl « Novum teniamen in prophetiam de Emmanuele » germanice 
editum, 20 Sept. 1779). 

59 . . . Maxima vero se prodidit catholicorum offensio cum praedi-
cari audierunt propheticum oraculum de divino Emmanuelis ortu 
ex virgine non ad virgineum Deiparae partum, quem prophetae 
omnes annuntiaverunt, non ad verum Emmanuelem, Christum Do-
minum, ullo sensu sive litterali sive typico pertinere : cumque S. 
Matthaeus insigne istud vaticinium in illo mirabili pietatis sacra-
mento adimpletum expressis verbis testetur, hoc tamen ipsum non 
ut oraculi adimplementum, sed ut adnotationem meram vel allu-
sionem a sancto evangelista memorari. Qua in re horruerunt piae 
aures Scripturam simul, et traditionem, qualis perpetuo ex unani-
mi patrum consensu ad nos pervenit, per summam impudentiam 
labefactari . . . Nos itaque . . . de apostolicae potestatis plenitudine 
antedictum librum . . . tamquam continentem doctrinam et propo-
sitiones respective falsas, temerarias, scandalosas, perniciosas, erro-
neas, haeresi faventes et haereticas damnamus, ac pro damnato et 
reprobato in perpetuum haberi volumus atque decernimus. 

PIUS IX 1846-1878 

1. « S y l l a b u s » s e u co l l ec t io e r r o r u m m o d e r n o r u m 8 Dec. 1864 (2) 

60 7. Prophetiae et miracula in sacris Litteris exposita et nar-
rata sunt poetarum commenta, et christianae fidei mysteria philo-
sophicarum investigationum summa ; et utriusque Testamenti libris 

(*) Bullarii Romani continuatio, Romae 1835, t. VI, p . 145-146. 
(2) PU IX Pontificis Maximi Acta% Pars I, t. 3, 702; Acta Sanctae 

Sedis 3 (1867), 169. 

mythica continentur inventa ; ipseque Jésus Christus est mythica 
fictio. 

2 . C o n c i l i u m V a t i c a n u m , oecum. XX, 1869-1870 

Ex c o n s t i t u t i o n e d o g m a t i c a « Dei Fi l ius » de f lde ca tho l î ca 

Sessto 3 , 24 aprilis 1870 

. . . Nemo enim ignorât, haereses, quas Tridentini Patres 61 
proscripserunt, dum, reiecto divino Ecclesiae magisterio, res ad 
religionem spectantes privati cuiusvis iudicio permitterentur, in sec-
tas paulatim dissolutas esse multipliées, quibus inter se dissen-
tientibus et concertantibus, omnis tandem in Christum fides apud 
non paucos labefactata est. Itaque ipsa Sacra Biblia, quae antea 
christianae doctrinae unicus fons et iudex asserebantur, iam non 
pro divinis haberi, immo mythicis commentis accenseri coeperunt... 

Cap. 2 . De r e v e l a t i o n e 

. . . Haec porro supernaturalis revelatio, secundum universalis 62 
Ecclesiae fidem, a sancta Tridentina Synodo declaratam, contine-
tur" in libris scriptis et sine scripto traditionibus, quae ipsius Chri-
sti ore ab Apostolis acceptae, aut ab ipsis Apostolis Spiritu Sancto 
dictante quasi per manus traditae, ad nos usque pervenerunt. Qui, 
quidem V. et N. T. libri integri cum omnibus suis partibus, prout 
in eiusdem Concilii decreto recensentur, et in veterî vulgata la-
tina editione habentur, pro sacris et canonicis suscipiendi sunt. 
Eos vero Ecclesia pro sacris et canonicis habet, non ideo quod 
sola humana industria concinnati, sua deinde auctoritate sint ap-
probati; nec ideo dumtaxat, quod revelationem sine errore conti-
neant; sed propterea, quod Spiritu Sancto inspirante conscripti 
Deum habent auctorem, atque ut taies ipsi Ecclesiae traditi sunt. 

Quoniam vero, quae sancta Tridentina Synodus de interpre- 63 
tatione Divinae Scripturae ad coercenda petulantia ingénia salubri-
ter decrevit, a quibusdam hominibus prave exponuntur, Nos, idem 

(*) P u IX Acta, P. I. t. V, 178. 182. 191. 192; Coll. Lacefis. 7. 249-
251. 255; Acta S. Sedis 5 (186?) 461. 463 s. 470. 

3 

decretum rénovantes, hanc illius mentem esse declaramus, ut in 
rébus fidei et morum, ad aedificationem doctrinae christianae per-
tinentium, is pro vero sensu Sacrae Scripturae habendus sit, quem 
tënuit ac tenet sancta mater Ecclesia, cuius est iudicare de vero 
sensu et interpretatione Scripturarum Sanctarum ; atque ideo ne-
mini licere contra hune sensum, aut etiam contra unanimem con-
sensum Patrum, ipsam Scripturam Sacram interpretari. 

2. C a n o n e s de r e v e l a t i o n e 

64 Cano?i 4. Si quis Sacrae Scripturae libros integros cum omni­
bus suis partibus, prout illos sancta Tridentina Synodus recensuit, 
pro sacris et canonicis non susceperit, aut eos divinitus inspiratos 
esse negaverit ï anathema sit. 

3 . C a n o n e s de f ide 

65 Canon 4. Si quis dîxerit, miracula nulla fieri posse, proinde-
que omnes de iis narrationes* etiam in sacra Scriptura contentas, 
inter fabulas vel mythos ablegandas esse ; aut miracula certo co-
gnosci numquam posse nec iis divinam religionis christianae origi-

, nem rite probari : anathema sit. 

LEO XIII 1878-1903 

1. Encyc l i ca « P r o v i d e n t i s s l m u s » , 18 Novembris 1893, de s t u d i i s 
S c r i p t u r a e S a c r a e (*-). 

66 Providentissimus Deus, qui humanum genus, admirabili ca-
ritatis consilio, ad consortium naturae divinae principio evexit, dein 
a communi labe exitioque eductum, in pristinam dignitatem resti-
tuit, hoc eidem propterea contulit singulare praesidium, ut arcana 
divinitatis, sapientiae, misericordiae suae supernaturali via patefa-
ceret. Licet enim in divina revelatione res quoque comprehendantur 

(*) LEONIS XIII Acta J3, 326-364; Acta S. Sedis 26 (1893-94) 269-292. 

quae humanae rationi inaccessae non sunt, ideo hominibus revelatae, 
« ut ab omnibus expedite, firma certitudine et nullo admixto errore 
cognosci possint, non hac tamen de causa revelatio absolute neces-
saria dicenda est, sed quia Deus ex infini ta bonitate sua ordinavit 
hominem ad finem supernaturalem » (*), Quae « supernaturaîis re­
velatio, secundum universalis Ecclesiae fidem » continetur tum # in 
sine scripto traditionibus » tum etiam «in libris scriptis», qui ap-
pellantur sacri et canonici, eo quod « Spiritu Sancto inspirante 
conscripti, Deum habent auctorem, atque ut taies ipsi Ecclesiae 
traditi sunt » ( 8). Hoc sane de utrîusque Testamenti libris perpetuo 
tenuit palamque professa est Ecclesia: eaque cognita sunt gravis-
sima veterum documenta, quibus enuntiatur, Deum, prius per 
prophetas, deinde per seipsum, postea per Apostolos locutum, etiam 
Scripturam condidisse, quae canonica nominatur ( 3), eamdemque 
esse oracula et eloquia divina ( 4 ), litteras esse, humano generi 
longe a patria peregrinanti a Pâtre caelesti datas et per auctores 
sacros transmissas ( 6 ) . Iam, tanta cum sit praestantia et dignitas 
Scripturarum, ut Deo ipso auctore confectae, altissima eiusdem my-
steria, consilia, opéra complectantur, illud consequitur, eam quoque 
partem sacrae theologiae, quae in eisdem divinis Libris tuendis 
interpretandisque versâtur excellentiae et utilitatis esse quam ma-
ximae. 

Nos igitur, quemadmodum alia quaedam disciplinarum gênera, 67 
quippe quae ad incrementa divinae gloriae humanaeque salutis va-
lere plurimum posse viderentur, crebris epistolis et cohortationibus 
provehenda, non sine fructu, Deo adiutore, curavimus, ita nobilis-
simum hoc sacrarum Litterarum studium excitare et commendarc, 
atque etiam ad temporum nécessitâtes congruentius dirigere iamdiu 
apud Nos cogitamus. Movemur nempe ac prope impellimur solli-
citudine Apostolici muneris, non modo ut hune praeclarum catho-
licae revelationis- fontem tutius atque uberius ad utilitatem domi-
nici gregis patere velimus, verum etiam ut eumdem ne patiamur 

(l) Conc. Vol., Sess. 3 cap. 2 de revelatione. 

(*) M. 
( 3) S. A u G. , De civ. Dei i l , 3 . 

(*) S. C L E M . R O M . , 1 Cor 4 5 ; S. P'OLVC, Ad PhiL 7 ; S. IREN. , 

Adv. haer. 2, 28, 2. 
( 5) S. Io. CHRYS. , In Gen. nom. 2, 2 ; S. A u c , In Ps* 3 0 sermo 

2, 1 ; S. G R E G . M . , Ep. 4 , 3 1 ad Theod. 

ulla in parte violari, ab iis, qui in Scripturam sanctam, sive impio 
ausu invehuntur aperte, sive nova quaedam fallaciter imprudenterve 
moliuntur. 

68 Non sumus equidem nescii, Venerabiles Fratres, haud paucos 
esse e catholicis, viros ingenio doctrinisque abundantes, qui ferantur 
alacres ad divinorum Librorum vel defensionem agendam vel cogni-
tionem et intelligentiam parandam ampliorem. At vero, qui eorurn 
operam atque fructus merito collaudâmus, facere tamen non pos-
sumus, quin ceteros etiam, quorum sollertia et doctrina et pietas 
optime hac in re pollicentur, ad eamdem sancti propositi laudem 
vehementer hortemur. Optamus nimirum et cupimus, ut plures pa-
trocinium Divinarum Litterarum rite suscipiant teneantque constan-
ter ; utque illi potissime, quos divina gratia in sacrum ordinem vo-
cavit, maiorem in dies diligentiam industriamque iisdem legendis, 
meditandis, explanandis, quod aequissimum est, impendant. 

69 Hoc enimvero studium cur tantopere commendandum vi-
cleatur, praeter ipsius praestantiam atque obsequium verbo Dei de-
bitum, praecipua causa inest in multiplici utilitatum génère, quas 
inde novimus manaturas, sponsore certissimo Spiritu Sancto : Omnis 

Scriptura divinitus inspirata, utilis est ad docendum, ad arguendum, 

ad corripiendum, àd erudiendum in iustitia, ut perfectus sit homo 

Dei, ad omne opus bonum instructus (A). Tali sane consilio Scriptu-
ras a Deo esse datas hominibus, exempla ostendunt Christi Do-
mini et Apostolorum. Ipse enim qui « miraculis conciliavit aucto-
ritatem, auctoritate meruit fidem, fîde contraxit multitudinem » (*), 
ad sacras Litteras, in divinae suae legationis munere, appellare con-
suevit: nam per occasionem ex ipsis etiam sese a Deo missum 
Deumque déclarât ; ex ipsis argumenta petit ad discipulos erudien-
dos, ad doctrinam confirmandam suam ; earumdem testimonia et a 
calumniis vindicat obtrectantium, et Sadducaeis ac Pharisaeis ad 
eoarguendum opponit, in ipsumque Satanam, impudentius sollici-
tantem, retorquet; easdemque sub ipsum vitae exitum usurpavit, 
explanavitque discipulis redivivus, usque dum ad Patris gloriarn 
ascendit. 

70 Eius autem voce praeceptisque Apostoli conformati, tametsi 
dabat ipsè signa et prodigia fieri per manus eorum ( 3), roa-

(!) 2 Tim 3, 16 s. 
(2) S. A u c , De utiL cred. 14, 32. 
(3) Act 14, 3. 

gnam tamen efficacitatem ex dîvinis traxerunt libris, ut christianani 
sapientiam late gentibus persuadèrent, ut Iudaeorum pervicaciam 
frangèrent, ut haereses comprimèrent erumpentes. Id apertum ex 
ipsorum concionibus, în primis Beati Pétri, quas, in argumentum 
fîrmissimum praescriptionis novae, dictis V. T. fere contexuerunt ; 
idque ipsum patet ex Matthaei et Ioannis Evangeliis atque ex Ca-
tholicis, quae vocantur, epistolis ; luculentissime vero ex eius testi-
monio, qui « ad pedes Gamalielis Legem Moysi et Prophetas se 
didicisse gloriatur, ut armatus spîritualibus telis, postea diceret con-
fidenter: Arma militiae nostrae non carnalia. sunt, sed potentia 

Deo » (*). 

Per exempla igitur Christi Domini et Apostolorum omnes INR 
telligant, tirones praesertim militiae sacrae, quanti faciendae sint 
Divinae Litterae, et quo ipsi studio, qua religione ad idem vcluti 
armamentarium accedere debeant. Nam catholicae veritatis doctri-
nam qui habeant apud doctos vel indoctos tractandam, nulla uspiam 
de Deo, summo et perfectissimo bono, deque operibus gloriam ca-
ritatemque ipsius prodentibus, suppetet eis vel cumulatior copia vel 
amplior praedicatio. De Servatore autem humani generis nihil ube-
rius expressiusve quam ea, quae in universo habentur Bibliorum 
contextu; recteque affirmavk HIERONYMUS, « ignorationem Scriptu-
rarum esse ignorationem Christi » ( 2) : ab illis nimirum exstat, 
veluti viva et spirans, imago eius, ex qua levatio malorum, co-
hortatio virtutum, amoris divini invitatio mîrifice prorsus diffun-
ditur. Ad Ecclesiam vero quod attinet, institutio,natura, munera, 
charismata eius tam crebra ibidem mentione occurrunt, tam multa 
pro ea tamque firma prompta sunt argumenta, idem ut H IERO­

NYMUS verissime edixerit : « Qui Sacrarum Scripturarum testimoniis 
.roboratus est, is est propugnaculum Ecclesiae » (A). Quod si de 
vitae morumque conformatione et disciplina quaeratur, larga in-
didem et optima subsidia habituri sunt viri apostolici : plena sanc-
titatis praescripta, suavitate et vi condita hortamenta, exempla in 
omni virtutum génère insignia ; gravissima accedit, ipsius Dei no­
mine et verbis, praemiorum in aetcrnitatem promissio, denunciatio 
poenarum. 

(4) S. H I E R . , EpisL 53 al. 103 ad Paulhmnt 3. — Cf. Act. 22, 3 ; 
2 Cor 10, 4. 

(*) S. H IER. , In Is.t Prol. 
(s) S. H I E R . , In Is.3 54, 12. 

7 2 Atque haec propria et singularis Scripturarum virtus, a 
divino afflatu Spiritus Sancti profecta, ea est, quae oratori sacro 
auctoritatem addit, apostolicam praebet dicendi libertatem, nervo-
sam victricemque tribuit eloquentiam. Quisquis enim divini verbi 
spiritum et robur eloquendo refert, ille, non loquitur in sermone 
iantum, sed et in viriute et in Spiritu Sancto et in plenitudine 
multa (*). Quamobrem ii dicendi sunt praepostere improvideque 

. facere, qui ita conciones de religione habent et praecepta divina 
enuntiant, nihil ut fere afferant nisi humanae scientiae et pruden-
tiae verba, suis magis argumentis quam divinis innixi. Istorum 
scilicet orationem, quantumvis nitentem luminibus, languescere et 
frigere necesse est, utpote quae igne careat sermonis Dei ( 2), 
eamdemque longe abesse ab illa, qua divinus sermo pollet vir-
tute : Vivus est e?iim sermo Dei et efficax et penetrabilior omni 
gladio ancipiti, et pertingens usque ad divisionem animae ac spi­
ritus ( 3 ) . Quamquam hoc etiam prudentioribus assentiendum est, 
inesse in Sacris Litteris mire variam et uberem magnisque 'di-
gnam rébus eloquentiam ; id quod AUGUSTINUS pervidit diserteque 
arguit ( 4 ) , atque res ipsa confirmât praestantissimorum in oratori-
bus sacris, qui nomen suum assiduae Bibliorum consuetudini piaeque 
meditationi se praecipue debere, grati -Deo affirmarunt. 

7 3 Quae omnia SS. Patres cognitione et usu quum explora-
tissima haberent, numquam cessarunt in Divinis Litteris earumque 
fructibus collaudandis. Eas enimvero crebiïs locis appellant vel 
thesaurum locupletissimum doctrinarum caelestium ( 5), vel peren-
nes fontes salutis ( 6), vel ita proponunt quasi prata fertilia et 
amoenissimos hortos, in quibus grex dominicus admirabili modo 
reficiatur et delectetur ( 7 ) . Apte cadunt illa S. HIERONYMI ad 
Nepotianum clericum : « Divinas Scripturas saepius lege, immo 
numquam de manibus tuis sacra lectio deponatur ; disce quod 
doceas... sermo presbyteri Scripturarum lectione conditus sit » ( 8) ; 

( {) Cf. 1 Thes s 1, 5. 
( 2) Cf. 1er 23, 29. 
(3) Hebr 4, 12. 
( 4) S. A u c , De doctr. christ. 4, 6, 7. 
( 5) S. Io . CHRYS., In Gen. hom. 21, 2 ; 60, 3 ; S. A u c , De discipl. 

christ. 2. 
( 6) S. A T H A N . , Epist. /est. 39. 
( 7) S. A U G . , Sermo 26, 2 4 ; S . AMBR., In Ps 118 se rmo 19, 2. 
( 8) S. H I E R . , Epist. 52 a!. 2 ad Nepot ianum. 

convenitque sententia S. GREGORII MAGNI, quo nemo sapientius 
pastorum Ecclesiae descripsit munera : « Necesse est », inquit, 
« ut qui ad officium praedicationis excubant, a sacrae lectîonis 
studio non recédant » (*). 

Hic tamen libet AUGUSTINUM admonentem inducere : « Verbi 74 
Dei inanem esse forinsecus praedicatorem, qui non sit intus au-
ditor », ( 8) eumque ipsum GREGORIUM sacris concionatoribus prae-
cipientem, « ut in divinis sermonibus, priusquam aliis eos pro­
férant, semetipsos requirant, ne insequentes aliorum facta se de-
serant » ( 8). Sed hoc iam, ab exemplo et documento Christi, qui 
coepit facere et docere (*), vox apostolica late praemonuerat, non 
unum allocuta Timotheum, sed omnem clericorum ordinem, eo 
mandato: Attende liât et doctrinae, insta in illis ; hoc enint faciens, 

et teipsum salvum faciès, et eos qui te audiunt ( 5). Salutis pro-

fecto perfectionisque et propriae et alienae eximia in sacris Litteris 
praesto sunt adiumenta, copiosius in Psalmis celebrata; iis tamen, 
qui ad divina eloquia, non solum mentem afferant docilem atque 
attentam, sed integrae quoque piaeque habitum voluntatis. Neque 
enim eorum ratio librorum similis atque communium putanda est 
sed, quoniam sunt ab ipso Spiritu Sancto dictati, resque gravissi-
mas continent multisque partibus reconditas et difficiliores, ad illas 
propterea intelligendas exponendasque semper eiusdem Spiritus 
« indigemus adventu » ( 6), hoc est lumine et gratia eius : quae sane, 
ut divini Psaltae fréquenter instat auctoritas, humili sunt preca-
tione imploranda, sanctimonîa vitae custodienda. 

Praeclare igitur ex his provïdentia excellit Ecclesiae, quae, 75 
« ne caelestis ille Sacrorum Librorum thésaurus, quem Spiritus 
Sanctus summa liberalitate hominibus trâdidit, neglectus iaceret » ( 7 ), 
optimis semper et institutis et legibus cavit. Ipsa enim constituit, 
non solum magnam eorum partem ab omnibus suis ministris in 
quotidiano sacrae psalniodiae officio legendam esse et mente pia 
considerandam, sed eorumdem expositionem etinterpretationem in 

(*) S. G R E G . M., Reg. pasL 2 , 1 1 ah 2 2 ; MoraL 1 8 , 2 6 al. 1 4 . 
( 2 ) S . A U G . , Sermo 1 7 9 , 1 . 
( 3 ) S . GREG. M . , Reg. pasl. 3 , 2 4 al. 4 8 . 

(4) Cf. Act. 1 , 1. 

( 5 ) 1 Tim 4 , 1 6 . 

(ft) S. H I E R . , In Mich 1 , 1 0 . 

(7) Conc. Trid., Sess. 5 cap. 1 de réf. ; cf. supra n. 5 0 . 



28 Léo XIII 1878-1903 

ecclesiis cathedralibus, in monasteriis, in conventibus aliorum re-
gularium, in quibus studia commode vigere possiht, per idoneos 
viros esse tradendam ; diebus autem saltem dominicis et festis 
sollemnibus fidèles salutaribus Evangelii verbis pasci, restricte 
iussit Item prudentiae debetur diligentiaeque Ecclesiae cultus 
ille Scripturae Sacrae per aetatem omnem vividus et plurimae fe-
rax utilitatis. 

7 6 In quo, etiam ad firmanda documenta hortationesque No-
stras, iuvat commemorare quaemadmodum a religionis christianae 
initiis, quotquot sanctitate vitae rerumque divinarum scientia flo-
ruerunt, ii Sacris in Litteris multi semper assiduique fuerint. Proxi-
mos Apostolorum discipulos, in quibus CLEMENTEM ROMANUM, 

IGNATIUM ANTIOCHENUM, . POLYCARPUM, tum Apologetas, ndmi-
natim IUSTINUM et IRENAEUM, videmus epistolis et libris suis, 
sive ad tutelam sive ad commendationem pertinerent catholicorum 
dogmatum, e Divinis maxime Litteris fidem, robur, gratiam omnem 
ptetatis arcessere. Scholis autem catecheticis ac theologicis in 
multis sedibus Episcoporum exortis, Alexandrina et Antiochena 
celeberrimis, quae in eis habebatur institutio, non alia prope re, 
nisi lectione, explicatione, defensione divini verbi scripti contineba-
tur. Inde plerique prodierunt Patres et scriptores, quorum operosis 
studiis egregiisque libris consecuta tria circiter saecula ita abun-
darunt, ut aetas biblicae exegeseos aurea iure ea sit appellata. 

7 7 Inter Orientales principem locum tenet ORIGENES, celeritate 
ingenii et laborum constantia admirabilis, cuius ex plurimis scriptis 
et immenso Hexaplorum opère deinceps fere omnes hauserunt. 
Adnumerandi plures, qui huius discipHnae fines amplificarunt : ita, 
inter excellentiores tulit Alexandria CLEMENTEM, CYRILLUM ; Pa-
laestina EUSEBIUM, CYRILLUM alterum ; Cappadocia BASILIUM 

MAGNUM, utrumque GREGORIUM, NAZIANZENUM et NYSSENUM; 

Antiochia IOANNEM illum CHRYSOSTOMUM, in quo huius peritia 
doctrinae cum summa eloquentia certavit. 

7 8 Neque id praeclare minus apud Occidentales. In multis, qui se 
admodum probavere, clara TERTULLIANI et CYPRIANI nomina, 
HILARII et AMBROSII, LEONIS et GREGORII MAGNORUM; claris-
sima AUGUSTINI et HIERONYMI : quorum alter mire acutus exstitit 
in perspicienda divini verbi sententia, uberrimusque in ea dedu-

(M là. 1 , 2 . 

cenda ad auxilia catholicae veritatis, alter a singulari Bibiiorum 
scientià magnisque ad eorum usum laboribus, nomine Doctoris 
Maximi praeconio Ecclesiae est honestatus. 

Ex eo tempore ad undecimum usque saeculum, quamquam 7 9 
huiusmodi conteritio studiorum non pari atque antea ardore ac 
fructu viguit, viguit tamen, opéra praesertim hominum sacri or-
dinis. Curaverunt enim, aut quae veteres in hac re fructuosiora 
reliquissent deligere eaque apte digesta de suisque aucta pervul-
gare, ut ab ISIDORO HISPALENSI, BEDA, ALCUINO factum est in 
primis; aut sacros codices illustrare glossis, ut VALAFRIDUS STRABO 

et ANSELMUS LAUÛUNENSIS , aut eorumdem integritati novis curis 
consulere, ut PETRUS DAMIANUS et LANFRANÇUS fecerunt. 

Saeculo autem duodecimo allegoricam Scripturae enarrationem 8 0 
bona cum laude plerique tractarunt; in eo génère S. BERNARDUS 

ceteris facile antecessit, cuius etiam sermones nihil prope nisi Di-
vinas Litteras sapiunt. 

8. Sed nova et laetiora incrementa ex disciplina accessere 8 1 
Se kolas ticorum. Qui, etsi in germanam versionis latinae lectionem 
studuerunt inquirere, confectaque ab ipsis Correctoria biblica id 
plane testantur, plus tamen studii industriaeque in interpretatione 
et explanatione collocaverunt. Composite enim dilucideque, nihil 
ut melius antea, sacrorum verborum sensus varii distincti ; cuius-
que pondus in re theologica perpensum ; definitae librorum partes, 
argumenta partium ; investigata scriptorum proposita ; explicata 
sententiarum inter ipsas necessitudo et connexio : quibus ex rébus 
nemo unus non videt, quantum sit luminis obscurioribus locis ad-
motum. Ipsorum praeterea de Scripturis lectam doctrinae copiam 
admodum produnt, tum de theologia libri, tum in easdem com-
mentaria ; quo etiam nomine THOMAS AQUINAS inter eos habuit 
palmam. 

Postquam vero CLEMENS V decessor Noster Athenaeum in 8 2 

Urbe et celeberrimas quasque studiorum Universitates litterarum 
orientalium magisteriis auxit, exquisitius homines nostri in nativo 
Bibiiorum codice et in exemplari latino elaborare coeperunt. Re-
vecta deinde ad nos eruditione Graecorum, multoque magis, arte 
nova libraria féliciter inventa, cultus Scripturae Sanctae latissime 
accrevit. Mirandum est enim quam brevi aetatis spatio multipli-
cata praelo sacra exemplaria, Vulgata praecipue, catholicum orbem 
quasi compleverint : adeo per id ipsum tempus, contra quam Ec-

clesiae hostes calumniantuf, in honore et amore erant divina vo-
lumina. 

83 * Neqûe praetereundum est, quantus. doctorum virorum nu-
merus, maxime ex religiosis familiis, a Viennensi Concilio ad Tri-
dentinum, in rei biblicae bonum provenerit : qui et novis usi 
subsidiis et variae eruditionis ingeniique sui segetem conferentes, 
non modo auxerunt congestas maiorum opes, sed quasi munierunt 
viam ad praestantiam subsecuti saeculi, quod ab eodem Tridentino 
effluxit, quum nobilissima Patrum aetas propemodum rediisse visa 
est. Nec enim quisquam ignorât, Nobisque est memoratu iucun-
dum, decessores Nostros, a Pio IV ad CLEMENTEM VIII, auc-to-
res fuisse ut insignes illae editibnes adornarentur versionum vete-
rum, Vulgatae et. Alexandrinae ; quae deinde, SIXTI V eiusdem-
que démentis iussu et auctoritate, emissae, in communi usu ver-
santur. Per eadem autem tempora, notum est, quum versiones 
alias Bibliorum antiquas, tum polyglottàs Antuerpiensem et Pari-
siensem, diligentissime esse éditas, sincerae investigandae senten-
tiae peraptas ; nec ullum esse utriusque Testamenti librum, qui non 
plus uno nactus sit bonum explanatorem, neque graviorem ullam 
de iisdem rébus quaestionem, quae non multorum ingénia fecun-
dissime exercuerit : quos inter non pauci, iique studiosiores SS. Pa­
trum, nomen sibi fecere eximium. Neque, ex illa demum aetate, 
desiderata est nostrorum sollertia, cum clari subinde viri de iisdem 
studiis bene sînt meriti, Sacrasque Litteras contra rationalismi com­
menta, ex philologia et finitimis disciplinis detorta, simili argu-
mentorum génère vindicarint. 

84 Haec omnia qui probe, - ut oportet, considèrent, dabunt pro-
fecto, Ecclesiam, nec ullo unquam providentiae modo defuisse, quo 
Divinae Scripturae fontes in filios suos salutariter derivaret, atque 
illud praesidium, in quo divinitus ad eiusdem tutelam decusque 
locata est, retinuisse perpetuo omnique studiorum ope exornasse, 
ut nullis externorum hominum incitamentis eguerit, egeat. 

85 Iam postulat a Nobis instituti consilii ratio, ut quae his 
de studiis recte ordinandis videantur optima, ea vobiscuin com-
municemus, Venerabiles Fratres. Sed principio quale adversetur et 
instet homium genus, quibus vel artibus vel armis confidant, in-
terest utique hoc loco recognoscere. 

Scilicet, ut antea cum iis praecipue res fuit, qui privato iu-
dicio freti, divinis traditionibus et magisterio Ecclesiae repudiatis, 

Scripturam statuerant unicum revelationis fontem supremumque 
iudicem fidei, ita nunc est cum Rationalistis, qui eorum quasi 
filii et heredes, item sententia innixi sua, vel has ipsas a Patri-
bus acceptas christianae fidei reliquias prorsus abiecerunt. Divi-
nam enim vel revelationem vel inspirationem vel Scripturam Sa­
cram, omnino ullam negant, nequa alia prorsus ea esse dictitant, 
nisi hominum àrtificia et commenta : illas nimirum, non veras ges-
tarum rerum narrationes, sed aut ineptas fabulas aut historias 
mendaces ; ea, non vaticinia et oracula, sed aut confictas post 
eventus praedictiones aut ex naturali vi praesensiones ; ea, non 
veri nominis miracula virtutisque divinae ostenta, sed admirabilia 
quaedam, nequaquam naturae viribus maiora, aut praestigias et 
mythos quosdam: Evangelia et scripta apostolica aliis plane aucto-
ribus tribuenda. 

Huiusmodi portenta errorum, quibus sacrosanctam Divinorum 
Librorum yeritatem putant convelli, tamquam decretoria pronun-
tiata novae cuiusdam scientiae liberae obtrudunt : quae tamen adeo 
incerta ipsimet habent, ut eisdem in rébus crebrius immutent et 
suppléant. Cum vero tam impie de Deo, de Christo, de Evange-
lio et reliqua Scriptura sentiant et praedicent, non desunt ex iis, 
qui theologi et chrïstiani et evangelici haberi velint, et honestis-
simo nomine obtendant insolentis ingenii temeritatem. His addunt 
sese consiliorum participes adiutoresque e ceteris disciplinis non 
pauci, quos eadem revelatarum rerum intolerantia ad oppugnatio-
nem Bibiiorum similiter trahit. Satis autem deplorare non possu-
mus, quam latius in dies acriusque haec oppugnatio geratur. Ge-
ritur in eruditos et graves homines, quamquam illi non ita diffi-
culter sibi possunt cavere ; at maxime contra indoctorum vulgus 
omni consilio et arte infensi hostes nituntur. Libris, libellis, dia-
riis-exitiale virus infundunt; id concionibus, id sermonibus insi­
nuant ; omnia iam pervasere, et multas tenent, abstractas ab Ec­
clesiae tutela, adolescentium scholas, ubi credulas'mollesque men­
tes ad contemptionem Scripturae, per ludibrium etiam et scurriles 
iocos, dépravant misère. 

Ista sunt, Venerabiles Fratres, quae commune pastorale stu-
dium permoveant, incendant; ita ut huic novae falsi nominis scien­

tiae (*) antiqua illa et vera opponatur, quam a Christo per Apo-

(*) Cf. I Tim 6, 20. 

stolos accepit Ecclesia, atque in dimicatione tanta idonei defensores 
Scripturae Sacrae exsurgant. 

88 Itaque ea prima sit cura, ut in sacris Seminariis vel Aca-
demiis sic omnino tradantur Divinae Litterae, quemadmodum et 
ipsius gravitas disciplinae et temporum nécessitas admonent. Cuius 
rei causa, nihil profecto débet esse antiquius magistrorum delectione 
prudenti: ad hoc enim munus non homines quidem *de multis, sed 
taies assumi oportet, quos magnus amor et diuturna consuetudo 
Bibliorum, atque opportunus doctrinae ornatus commendabiles 
faciat, pares officio. Neque minus prospiciendum mature est, ho-
rum postea locum qui sint excepturi. Iuverit idcirco, ubi commo-
dum sit, ex alumnis optimae spei, theologiae spatium laudate 
emensis, nonnullos Divinis Libris totos addici, facta eisdem plenio-
ris cuîusdam studii aliquamdiu facultate. Ita delecti institutique doc-
tores, commissum munus adeant fidenter : in quo ut versentur 
optime et consentaneos fructus educant, aliqua ipsis documenta paulo 
explicatius impertire placet. 

89 Ergo ingeniis tironum in ipso studii limine sic prospi-
ciant, ut iudicium in eis, aptum pariter Libris Divinis tuendis at­
que arripiendae ex ipsis sententiae, conforment sedulo et excolant. 
Hue pertinet tractatus de introductione, ut loquuntur, biblica, ex 
quo alumnus commodam habet opem ad integritatem auctoritatem-
que Bibliorum convincendam, ad legitîmum in illis sensum inves-
tigandum et assequendu m, ad occupanda captiosa et radicitus 
evellenda. Quae quanti momenti sit disposite scienterque, comité 
et adiutrice theologia, esse initio disputata, vix attinet dicere, quum 
tota continenter tractatio Scripturae reliqua hisce vel fundamentis 
nitatur vel luminibus clarescat. 

90 Exinde in fructuosiorem huius doctrinae partem, quae de 
interpretatione est, perstudiose incumbet praeceptoris opéra ; unde 
sit auditoribus, quo dein modo divini verbi divitias in profectum 
religionis et pietatis convertant. Intelligimus equidem, enarrari in 
scholis Scripturas omnes, nec per amplitudinem rei; nec per tem-
pus licere. Verumtamen, quoniam certa opus est via interpretatio-
nis utiliter expediendae, utrumque magister prudens devitet incom-
modum, vel eorum qui de singulis libris cursim delibandum prae-
bent, vel eorum qui in certa unius parte immoderatius consistunt. 
Si enim in plerisque scholis adeo non poterit obtineri, quod in 
Academiis maioribus, ut unus aut alter liber continuatione qua-

dam et ubertate exponatur, at magnopere èfficiendum est, ut libro­
rum partes ad interpretandum selectae tractationem habeant con-
venienter plenam : quo veluti specimine allecti discipuli et edocti, 
cetera ipsi perlegant adamentque in omni vita. 

Is porro, retinens instituta maiorum, exemplar in hoc su- 91 
met versionem vulgatam ; quam Concilium Tridentinum « in pu-
blicis lectionibus, disputationibus, praedicationibus et expositioni-
bus pro authentica» habendam decrevit, (A) atque etiam commendat 
quotidiana Ecclesiae consuetudo. Neque tamen non sua habenda 
erit ratio reliquarum versionum, quas christiana laudavit usurpavit-
que antiquitas, maxime codicum primigeniorum. Quamvis enim, ad 
summam rei quod spectat, ex dictionibus Vulgatae hebraea et 
graeca bene eluceat sententia, attamen si quid ambiguë, si quid 
minus accurate inibi elatum sit, « inspectio praecedentis linguae », 
suasore AUGUSTINO , profîciet. ( 2) Iamvero per se liquet, quam 
multum navitatiç ad haec adhiberi oporteat, quum demum sit 
« commentatoris officium, non quid ipse velit, sed quid sentiat ille 
quem interpretetur, exponere », ( 3) 

15. Post expensam, ubi opus sit, omni industria lectionem, 92 
tum locus erit scrutandae et proponendae sententiae. Primum au­
tem consilium est, ut probata communiter interpretandi praescripta 
tanto experrectiore observentur cura, quanto morosior ab adversa-
riis urget contentio. Propterea cum studio perpendendi quid ipsa 
verba valeant, quid consecutio rerum velit, quid locorum simili-
tudo aut tàlia cetera, externa quoque appositae eruditîonis illustra-
tio societur : cauto tamen, ne istiusmodi quaestionibus plus tem-
poris tribuatur et operae quam pernoscendis Divinis Libris, neve 
corrogata multiplex rerum cognitio mentibus iuvenum plus incom-
modi afferat quam adiumenti. 

Ex hoc tutus erit gradus ad usum Divinae Scripturae in 93 
re theolbgica. Quo in génère animadvertisse oportet, ad ceteras 
difncultatis causas, quae in quibusvis antiquorum libris intelligendis 
fere occurrunt, proprias aliquas in Libris Sacris accedere. Eorum 
enim verbis, auctore Spiritu Sancto, res multae subiiciuntur, quae 
humanae vim aciemque rationis longissime vincunt, divina scilicet 
mysteria et quae cum illis continentur alia multa ; idque nonnun-

(') Sess. 4 decr. de edii. et usu Lier. Sacr.\ v. supra, n. 46. 
(2) S. AUG. , De doctr. christ. 3, 4. 
( a) S. HTER. , Epist. 48 al, 50 ad Pammachium 17. 

quam ampliore quaclam et reconditiore sententia, quam exprimere 
Iittera et hernieneuticae leges indicare videantur : alios praeterea 
sensus, vel ad dogmata illustranda vel ad commendanda praecepta 
vitae, ipse litteralis sensus profecto adsciscit. Quamobrem diffiten-
dum non est religiosa quadam obscuritate Sacros Libros involvi, 
ut ad eos, nisi aliquo viae duce, nemo ingredi possit ( 4) : Deo 
quidem sic providente (quae vulgata est opinio SS. Patrum), ut 
hommes maiore cum desiderio et studio illos perscrutarentur, res-
que inde operose perceptas mentibus animisque altius infigerent ; 
intelligerentque praecipue, Scripturas Deum tradidisse Ecclesiae, 
qua scilicet duce et magistra in legendis tractandisque eloquiis 
suis certissima uterentur. Ubi enim charismata Domini posita sint, 
ibi discendam esse veritatem, atque ab illis, apud quos sit succes-
sio apostolica, Scripturas nullo cum periculo exponi, iam Sanctus 
docuit IRENAEUS : ( 2) cuîus quidem ceterorumque Patrum doctri-
nam Synodus Vaticana amplexa est quando Tridentinum decretum 
de divini verbi scripti interpretatione renovans, hanc illius mentem 
esse declaravit, ut in rébus fidei et morum, ad aedificationem doc-
trinae christianae pertinentium, is pro vero sensu Sacrae Scripturae 
habendus sit, quem tenuit ac tenet sancta Mater Ecclesia, cuius 
est iudicare de vero sensu et interpretatione Scripturarum Sancta-
rum ; atque ideo nemini licere contra hune sensum aut etiam contra 
unanimem consensum Patrum ipsam Scripturam Sacram inter-
pretari ( 3 ) . 

94 Qua plena sapientiae lege nequaquam Ecclesia pervestiga-
tionem scientiae biblicae retardât aut coercet, sed eam potius ab 
errore integram praestat, plurimumque ad veram adiuvat progres-
sionem. Nam privato cuique doctori magnus patet campus, in quo, 
tutis vestigiis, sua interpretandi industria praeclare certet Eccle-
siaeque utiliter. In locis quidem Divinae Scripturae, qui expositio-
nem certam et definitam adhuc desiderant, effici ita potest, ex 
suavi Dei providentis consilio, ut, quasi praeparato studio, iudi-
cium Ecclesiae maturetur; in locis vero iam definitis potest priva-
tus doctor aeque prodesse, si eos vel enucleatius apud fidelium ple-
bem et ingeniosius apud doctos edisserat, vel insignius évinçât ab 

(*) S. HIER. , Epist. 53 al. 103 ad Paulinum 4. 
( 2) S. IREN., Adv. haer. 4, 26, 5. 
(:JJ Conc. Vat., Sess. 3 cap. 2 de revêt, ex Conc. Trid., Sess. 4 decr. 

de edit. et usu Libr. Sacr. ; v. supra n. 47, 63. 

adversariis. Quapropter praecipuum sanctumque sit catholico in-
terpreti, ut illa Scripturae testimonia, quorum sensus authentice de-
claratus est, aut per sacrôs auctores, Spiritu Sancto afHante, uti 
multis in locis N. T., aut per Ecclesiam, eodem Sancto adsistente 
Spiritu « sive sollemni iudicio sive ordinario et universali magis-
terio » ( 4), eâdem ipse ratione interpretetur ; atque ex adiumentis 
disciplinae suae convincat, eam solam interpretationem, ad sanae 
hermeneuticae leges, posse recte probari. In ceteris analogia fidei 
sequenda est, et doctrina catholica, qualis ex auctoritate Ecclesiae 
accepta, tamquam summa norma est adhibenda : nam, cum et Sa­
crorum Librorum et doctrinae apud Ecclesiam clepositae idem sit 
auctor Deus, profecto fieri nequit, ùt sensus ex illis, qui ab hac 
quoquo modo discrepet, légitima interpretatione eruatur. Ex quo 
apparet, eam interpretationem ut ineptam et falsam reiiciendam, 
quae, vel inspiratos auctores inter se quodammodo pugnantes faciat, 
vel doctrinae Ecclesiae adversetur. 

Huius igitur disciplinae magister hac etiam laude floreat 
oportet, ut omnem theologiam egregie teneat, atque in commen-
tariis versatus sit SS. Patrum Doctorumque et interpretum opti-
morum. Id sane inculcat HIERONYMUS ( 2), multumque AUGUSTÏNUS, 

qui iusta cum querela « Si unaquaeque disciplina», inquit, «quam-
quam vilis et facilis, ut percipi possit, doctorem aut magistrum 
requirit, quid temerariae superbiae plenius, quam divinorum sacra-
mentorum libros ab interpretibus suis nolle cognoscere ! » ( 3). Id 
ipsum sensere et exemplo confirmavere ceteri Patres, qui « Divi-
narum Scripturarum intelligentiam, non ex propria praesumptione, 
sed ex maiorum scriptis et auctoritate sequebantur, quos et ipsos ex 
apostolica successione intelligendi regulam suscepisse constabat ( 4). 

Iamvero SS. Patrum, quibus « post Apostolos, sancta Ec­
clesia plantatoribus, rigatoribus, aedificatoribus, pastoribus, nutrito-
nbus crevit » ( a ) , summa auctoritas est, quotiescumque testimo-
nium aliquod biblicum, ut ad fidei pertinens morumve doctrinam, 
uno eodemque modo explicant omnes : nam ex ipsa eorum con-
sensione, ita ab Apostolis secundum catholicnm fidem traditum 

(4) Conc. Vat., Sess . 3 cap. 3 de fide. 

(2) S. H I E R . , Epist. 53 al. 103, 6 ss. 
( 3) S. À U G . , De util. cred. 17, 35. 
( 4) RUFINUS, Hist. eccl. 2. 9. 
( 5) S. AuG., C. Iulian..2, 10, 37. 

esse nitide eminet. Eorumdem vero Patrum sententia tune etiam 
magni aestimanda est, cum hisce de rébus munere doctorum quasi 
privatim funguntur; quippe quos, non modo scientia revelatae doc­
trinae et multarum notitia rerum, ad apostolicos libros cognoscen-
dos utilium, valde commendet, verum Deus ipse, viros sanctimo-
nia vitae et veritatis studio insignes, amplioribus luminis sui prae-
sidiis adiuverit. Quare interpres suum esse noverit, eorum et vesti-
gia reverenter persequi et laboribus frui intelligenti delectu. 

97 Neque ideo tamen viam sibi putet obstructam, quo minus, 
ubi iusta causa adfuerit, inquirendo et exponendo vel ultra procé­
dât, modo praeceptioni illi, ab AUGUSTINO sapienter propositae, 
religiose obsequatur, videlicet a litterali et veluti obvio sensu mi­
nime discedendum, nisi qua \eum vel ratio tenere prohibeat vel né­
cessitas cogat dimittere : (/) quae praeceptio eo tenenda est fir-
mius, quo magis, in tanta novitatum cupidine et opinionum licen-
tia, periculum imminet aberrandi. Caveat idem, ne illa negligat, 
quae ab eisdem Patribus ad allegoricam similemve sententiam 
translata sunt, maxime cum ex litterali descendant et multorum 
auctoritate fulciantur. Talem enim intefpretandi rationem ab Apo­
stolis Ecclesia accepit, suoque ipsa exemplo, ut e re patet liturgica, 
comprobavit ; non quod Patres ex ea contenderent dogmata fidei 
per se demonstrare, sed quia bene frugiferam virtuti et pietati 
alendae nossent experti. 

98 Ceterorum interpretum catholicorum est minor quidem auc-
toritas, attamen, quoniam Bibliorum studia continuum quemdam 
progressum in Ecclesia habuerunt, istorum pariter commentariis 
suus tribuendus est honor, ex quibus multa opportune peti Iiceat 
ad refellenda contraria, ad difnciliora enodanda. At vero id ni-
mium dedecet, ut quis, egregiis operibus, quae nostri abunde 1 re-
liquerunt, ignoratis aut despectis, heterodoxorum libros praeoptet, 
ab eisque cum praesenti sanae doctrinae periculo et non raro cum 
detrimento fidei, explicationem locorum quaerat, in quibus catho-
lici ingénia et labores suos iamdudum optimeque collocarint. Licet. 
enim heterodoxorum studiis, prudenter adhibitis, iuvari interdum 
possit interpres catholicus, meminerit tamen, ex crebris quoque ve-
terum documentas ( 2), incorruptum Sacrarum Litterarum sensum 

( 1 ) S. A U C , De Gen. ad litt. 8, 7, 13. 
(2) Cf. CLEM. A L . , Strom. 7, 16; ORIG., Deprinc. 4, 8; In Lev. hom. 

4, 8 ; TERTULL. , De praescr. 15 s . ; S. HILAR. , In Mt. 13, 1. 

extra Ecclesiam neutiquam reperiri, neque ab eis tradi posse, 
qui verae fidei expertes, Scripturae, non medullam attingunt, sed 
corticem rodunt ( 4 ) . 

Illud autem maxime optabile est et necessarium, ut eius- 99 
dem Divinae Scripturae usus in universam theologiae influât di~ 
sciplinam eiusque prope sit anima : ita nimirum omni aetate Patres 
atque praeclarissimi quique theologi professi sunt et re praestite-
runt- Nam quae obiectum sunt fidei vel ab eo consequuntur, ex 
Divinis potissirne Litteris studuerunt asserere et stabilire; atque 
ex ipsis, sicut pariter ex divina traditione, nova haereticorum com­
menta refutare, catholicorum dogmatum1 rationem, intelligent iam, 
vincula exquirere. Neque id cuiquam fuerit mirum, qui reputet, tam 
insignem locum inter revelationis fontes Divinis Libris deberi, ut, 
nisi eorum studio usuque assiduo, nequeat theologia rite et pro 
dignitate tractarL Tametsi enim rectum est iuvenes in academîis 
et scholis ita praecipue exerceri, ut intellectum et scientiam dogma­
tum assequantur, ab articulis fidei argumentatione instituta ad alia 
ex illis, secundum normas probatae solidaeque philosophiae, con-
cludenda ; gravi tamen eruditoque theologo minime negligenda est 
ipsa demonstratio dogmatum ex Bibiiorum auctoritatibus ducta : 
« Non enim accipit (theologia) sua principia ab aliis .scientiis, sed 
immédiate a Deo per revelationem. Et ideo non accipit ab aliis scien­
tiis, tamquam a superioribus, sed utitur eis tamquam inferioribus et 
ancillis ». Quae sacrae doctrinae tradendae ratio praeceptorem com-
mendatoremque habet theologorum principem, AQUINATEM (* ) : 
qui praeterea, ex hac bene perspecta christianae theologiae in-
dole, docuit quemadmodum possit theologus sua ipsa principia, 
si qui ea forte impugnent, tueri : « Argumentando quidem, si adversa-
rius aliquid concédât eorum, quae per divinam revelationem haben-
•tur ; sicut per auctoritates Sacrae Scripturae disputamus contra haere-
ticos, et per unum articulum contra negantes alium. Si vero ad-
versarius nihil credat eorum quae divinitus revelantur, non remanet 
amplius via ad probandum articulos fidei per rationes, sed ad sol-
vendum rationes, si quas inducit contra fidem » ( a). 

Providendum igitur, ut ad studia biblica convenienter in- 100 
structi munitique aggrediantur iuvenes ; ne iustam frustrentur spem, 

(*) S. G R E G . M . , Moral. 2 0 , 9 al. 11. 
(2) S. T H O M . , S. th. 1 q. 1 ai 5 ad 2 . 

(3) Ib. a. 8. 
A 

neu, quod deterius est, erroris discrimen incaute subeant, Rationa-
listarum capti fallaciïs apparataeque specie eruditionis. Erunt au­
tem optime comparât!, si, qua Nosmetipsi monstravimus et prae-
scripsimus via, philosophiae et theologiae institutionem, eodem S. 
Thoma duce, religiose coluerint penitusque perceperint. Ita recte 
incedent, quum in re biblica, tum in ea theologiae parte, quam 
positivant nommant, in utraque laetissime progressuri. 

101 Doctrinam catholicam légitima et sollerti sacrorum Bibiio­
rum interpretatione probasse, exposuisse, illustrasse, multum id 
quidem est: altéra tamen, eaque tam gravis momenti quam operis 
laboriosi, pars remanet, ut ipsorum auctoritas intégra quam vali-
dissime asseratur. Quod quidem nullo alio pacto plene licebit uni-
verseque assequi, nisi ex vivo et proprio magisterio Ecclesiae, 
quae « per se ipsa, ob suam nempe admirabilem propagationem, 

eximiam sanctitatem et inexhaustam in omnibus bonis fecundita-
I 

tem, ob catholicam unitatem, invictamque stabilitatem, magnum 
quoddam et perpetuum est motivum credibilitatis et divinae suae 
legationis testimonium irrefragabile » ( £). Quoniam vero divinum 
et infallibile magisterium Ecclesiae, in auctoritate etiam Sacrae 
Scripturae consistit, huius propterea ndes saîtem humana asserenda 
in primis vindicandaque est: quibus ex libris, tamquam ex anti-
quitatis probatissimis testibus, Christi " Domini divinitas et legatio, 
Ecclesiae hierarchicae institutio, primatus Petro et successoribus 
eius collatus, in tuto apertoque collocentur. 

102 Ad hoc plurimum sane conducet, si plures sint e sacro or-
dine paratiores, qui hac etiam in parte pro fide dimicent et im-
petus hostiles propulsent, induti praecipue armatura Dei, quam 
suadet Apostolus ( 2), neque vero ad nova hostium arma et proe-
Iia insùeti. Quod pulchre in sacerdotum officiis sic recenset CHRY-

SOSTOMUS : « Ingens adhibendum est studium ut Christi verbum 

habitet in nobis abundanter ( 3) : neque enim ad unum pugnae ge-
nus parati esse debemus, sed multiplex est bellum et varii sunt 
hostes ; neque iisdem omnes utuntur armis, neque uno tantum 
modo nobiscum congredi moliuntur. Quare opus est, ut is, qui 
cum omnibus congressurus est, omnium machinas artesque co-
gnitas habeat, ut idem sit sagittarius et funditor, tribunus et ma-

(*) Conc. Vat., Sess . 3 cap. 3 de fide. 

(3J Cf. Eph 6, 13-17. 

Cf. Col. 3, 16. 

nipuli ductor, dux et miles, pedes et eques, navalis ac muralis 
pugnae peritus: nisi enim oinnes dimicandi artes noverit, novit 
diaholus per unam partem, si sola negligatur, praedonibus suis 
immissis, oves diripere » Fallacias hostium artesque inhac re 
ad impugnandum multipliées supra adumbravimus : iam, quibus 
praesidiis ad defensionem nitendum, commoneamus. 

Est primum in studio linguarum veterum orientalium si- l 
mulque in arte quam vocant criticam. Utriusque rei scientia quum 
hodie in magno sit pretio et laude, ea clerus, plus minusve pro 
locis et hominibus exquisita,. ornatus, melius poterit decus et munus 
sustinere suum ; nam ipsè omnia omnibus fieri débet ( 3), paratus 
semper ad saiisfactionem omni poscenti raiionem de ea, quae in 

ipso est spe Ergo Sacrae Scripturae magistris necesse est at­
que theologos addecet, eas linguas cognitas habere, quibus libri 
canonici sunt primitus ab hagiographis exarati, easdemque opti­
mum factu erit si colant alumni Ecclesiae, qui praesertim ad 
academicos theologiae gradus aspirant. Atque etiam curandum. 
ut omnibus in Academiis, quod iam in multis receptum laudabiliter 
est, de ceteris item antiquis linguis, maxime semiticis, deque con-
gruente cum illis eruditione, sint magisteria, eorum in primis usui, 
qui ad Sacras Litteras profitendas designantur. 

Hos autem ipsos, eiusdem rei gratia, doctiores esse oportet 1 
atque exercitatiores in vera artis criticae disciplina : perperam enim 
et cum religionis damno inductum est artificium, nomine- hone-
statum criticae sublimioris, quo ex solis internis, uti loquuntur, 
rationibus, cuiuspiam libri origo, integritas, auctoritas diudicata 
emergant. Contra perspicuum est, in quaestiohibus rei historicae, 
cuiusmodi origo et conseryatio librorum, historiae testimonia valere 
prae ceteris, eaque esse quam studiosissime et conquirenda et 
excutienda: illas vero rationes internas plerumque non esse tanti, 
ut in causam, nisi ad quamdam confirmationem, possint advocari. 
Secus si fiât, magna prolecto consequentur incommoda. Nam hos-
tibus religionis plus confidentiae futurum est, ut sacrorum authen-
ticitatem Librorum impetant et discerpant : illud ipsum qubd extol-
lunt genus criticae sublimioris, eo demum recidet, ut suum quisque 
studium praeiudicatamque opinionem interpretandp sectentur: inde 

(*) S. l o . CHRVS. De sacerd. 4, 4. 
(2) Cf. 1 Cor 9, 22. 
F*) Cf. 1 Petr. 3, 15. 

neque Scripturis quaesitum lumen accedet, neque ulla doctrinae 
oritura utilitas est, sed certa illa patebit erroris nota, quae est 
varietas et dissimilitudo sentiendi, ut iam ipsi sunt documento 
huiusce novae principes disciplinae : inde etiam, quia plerique in-
fecti sunt vanae philosophiae et rationalismi placitis, ideo prophe-
tias, miracula, cetera quaecumque naturae ordinem superent, ex 
Sacris Libris dimovere non verebuntur. 

105 Congrediendum secundo loco cum iis, qui sua physicorum 
scientia abusi, Sacros Libros omnibus vestigiis indagant, unde 
auctoribus inscitiam rerum talium opponant, scripta ipsa vitupèrent. 
Quae quidem insimulationes quum res attingant sensibus Obiectas , 

eo periculosiores accidunt, manantes în vulgus, maxime in deditam 
litteris iuventutem ; quae. semel reverentiam divinae revelationis in 
uno aliquo capite exuerit, facile in omnibus omnem eius fidem est 
dimissura. Nimium sane constat, de natura doctrinam, quantum 
ad percipiendam summi Artificis gloriam in procreatis rébus im-
pressam aptissima est, modo sit convenienter proposita, tantum 
posse ad elementa sanae philosophiae evellenda corrumpendosque 
mores, teneris animis perverse infusam. Quapropter Scripturae Sacrae 
doctori cognitio naturalium rerum bono erit subsidio, quo huius 
quoque modi captiones in Divinos Libros instructas facilius detegat 
et refellat. 

106 Nulla quidem theologum inter et physicum vera dissensio 
intercesserit, dum suis uterque finibus se contineant, id caventes,. 
secundum S. ATJGUSTINI monitum, « ne aliquid temere et inco-
gnitum pro cognito asserant » Sin tamen dissenserint, quemad-
m o d u m se gerat theologus, summatim est régula ab eodem obla-
ta : « Quidquid », inquit, « ipsi de natura rerum veracibus documen-
tis demonstrare potuerint, ostendamus nostris Litteris non esse 
contrarium ; quidquid autem de quibuslibet suis voluminibus his 
nostris Litteris, idest catholicae fidei, contrarium protulerint, aut 
aliqua etiam facultate ostendamus, aut nulla dubitatione credamus 
esse falsissimum » ( 2 ) . De cuius aequitate regulae in considera-
tione sit primum, scriptores sacros, seu verius « Spiritum Dei, 
qui per ipsos loquebatur, noluisse ista (videlicet intimam adspec-
tabilium rerum constitutionem) docere homines, nulli saluti profu-

(') S. AUG., In Gen. op. imperf. 9, 30. 
( 2) S. AUG. , De Gen. ad HtL 1, 21, 4L 

tura » (*) ; quare eos, potius quam explorationem naturae recta 
persequantur, res ipsas aliquando describere et tractare aut quo-
dam translationis modo, aut sicut communis sermo per ea ferebat 
tempora, hodieque de multis fert rébus in quotidiana vita, ipsos inter 
hommes scientissimos. Vulgari autem sermone quum ea primo pro-
prieque efferantur quae cadant sub sensus, non dissirriiliter scrip-
tor sacer (monuitque et Doctor Angelicus) <T ea secutus est, quae 
sensibiliter apparent » ( 2 ) , seu quae Deus ipse, homines alloquens, 
ad eorum captum significavit humano more. 

Quod vero defensio Scripturae Sanctae agenda strenue est, 1 0 7 
non ex eo omnes aeque sententiae tuendae sunt, quas singuli 
Patres aut qui deinceps interprètes in eadem declaranda ediderint : 
qui prout erant opiniones aetatis, in locis edisserendis, ubi physica 
nguntur, fortasse non ita semper iudicaverunt ex veritate, ut quae-
dam posuerint, quae nunc minus probentur. Quocirca studiose di-
gnoscendum in»illorum interpretationibus, quaenam reapse tradant 
tamquam spectantia ad fidem aut cum ea maxime copulata, quae­
nam unanimi tradant consensu ; namque « in his quae de necessi-
tate fidei non sunt, licuit" Sanctis diversimode opinarï sicut et 
nobis », ut est S. THOMAE ( 3 ) sententia. Qui et alio loco pruden-
tissime habet : « Mihi videtur tutius esse, huiusmodi, quae philo-
sophi communiter senserunt, et nostrae fidei non répugnant, nec 
sic esse asserenda ut dogmata fidei, etsî aliquando sub nomine 
philosophorum introducantur, nec sic esse neganda tamquam fidei 
contraria, ne sapientibus huius muridi occasio contemnendi doc-
tri na m fidei praebeatur » ( 4 ) . Sane, quamquam ea quae speculatores 
naturae certis argumentis certa iam affirmarint, interpres ostende-
re débet nihil Scripturis recte explicatis obsistere, ipsum tamen ne 
iugiat, factum" quandoque esse, ut certa quaedam ab illis traditâ, 
postea in dubitationem adducta sînt et repudiata. Quod si physi-
corum scriptores terminos disciplinae suae transgressi, in provin-
ciam philosophorum perversitate opinionum invadant, eas interpres 
theologus philosophis mittat refutandas. 

Haec ipsa deinde ad cognatas disciplinas, ad historiam 108 
praesertim, iuvabit transferri. Dolendum enim, multos esse, qui 

( 1) S. A U G . id. 2, 9, 20. 
( 2) S. T H O M . , 5". th. \ q. 70 a. 1 ad 3. 

( 3) S. T H O M . , In 2 Sent. d. 2 q. I a. 3 . 
4 ) S. THOM., Opusc. \0. 

antiquitatis monumenta, gentium mores et instituta, similiumque 
rerum testimonia magnis ii quidem laboribus perscrutentur et pro­
férant, sed eo saepius consilio, ut errons labes in Sacris Libris 
deprehendant, ex quo illorum auctoritas usquequaque infirmetur 
et nutet. Idque nonnulli et nimis infesto animo faciunt nec satis 
aequo iudicio ; qui sic fidunt profanis libris et documentis memo-
riae priscae, perinde ut nulla eis ne suspicio quidem errons possit 
subesse, libris vero Scripturae Sacrae, ex opinata tantum erroris 
specie, neque ea probe discussa, vel parem abnuunt fidem. 

109 Fieri quidem potest, ut quaedam librariis in codicibus descri-
bendis minus recte exciderint ; quod considerate iudicandum est, nec 
facile admittendum, nisi quibus locis rite sit demonstratum : fieri 
etiam potest, ut germana alicuius loci sententia permaneat anceps ; 
cui enodandae multum afférent optimae interpretandi regulae : at 
nefas omnino fuerit, aut inspirationem ad aliquas tantum Sacrae 
Scripturae partes coangustare, aut concedere sacrum ipsuni errasse 
auctorem. Nec enim toleranda est eorum ratio, qui ex istis diffi-
cùltatibus sese expediunt, id nimirum dare. non dubitantes, inspira­
tionem divinam ad res fidei morumque, nihil praeterea, pertinerc, 
eo quod falso arbitrentur, de veritate sententiarum cum agitur, non 
adeo exquirendum, quaenam dixerit Deus, ut non magis perpenda-

> tur, quam ob causam ea dixerit. Etenim libri omnes atque integri, 
quos Ecclesia tamquam sacros et canonicos recipit, cum omnibus 
suis partibus, Spiritu Sancto dictante, conscripti sunt; tantum vero 
abest ut divinae inspiration! error ullus subesse possit, ut ea per 
se ipsa, non modo errorem excludat omnem, sed tam necessario 
excludat et respuat, quam necessarium est, Deum, summam Veri-
tatem, nullius omnino errons auctorem esse. 

110 Haec est antiqua et constans fides Ecclesiae, sollemni. etiam 
sententia in Conciliis definita Florentino et Tridentino ; con-
firmata denique atque expressius declarata in Concilio Vaticano, a 
quo absolute edictum : « Veteris et Novi Testamenti. libri integri 
cum omnibus suis partibus, prout in eiusdem Concilii (Tridentini) 
decreto recensentur et in veteri vulgata latina editione habentur, 
pro sacris et canonicis suscipiendi sunt. .Eos vero Ecclesia pro sa­
cris et canonicis habet, non ideo quod sola humana industria con-
cinnati, sua deinde auctoritate sint approbati ; nec ideo dumtaxat, 
quod revelationem sine errore contineant; sed propterea quod Spi-

ritu Sancto inspirante conscrîpti, Deum habent auctorem » Quare 
nihil admodum refert, Spiritum Sanctum assumpsisse homines tam­
quam instrumenta ad scribendum, quasi, non quidem primario 
auctori, sed scriptoribus inspiratis quidpiam falsi elabi potuerit. 
Nam supernaturali ipse virtute ita eos ad scribendum excitavit 
et movit, ita scribentibus adstitit, ut ea omnia eaque sola, quae 
ipse iuberet, et recte mente conciperent, et fideliter conscribere 
vellent, et apte infallibili veritate exprimèrent : secus, non ipse es-
set auctor Sacrae Scripturae universae. 

Hoc ratum semper habuere SS. Patres: « Itaque », ait Au- 111 
GUSTINUS, « cum illi scripserunt, quae ille ostendit et dixit, nequa-
quam dicendum est, quod ipse non scripserit : quandoquidem mem-
bra eius id operata sunt, quod dictante capite cognoverunt » (*) : 
pronuntiatque S. GREGORIUS M. : « Quis haec scripserit, valde 
supervacanee quaeritur, cum tamen auctor libri Spiritus Sanctus 
fideliter credatur. Ipse igitur haec scripsit, qui scribenda dictavit: 
ipse scripsit, qui et in illius opère inspirator exstitit » ( 8). Con-
sequitur, ut qui in locis authenticis Librorum Sacrorum quidpiam 
falsi contineri posse existiment, ii profecto aut catholicam divinae 
inspirationis notionem pervertant, aut Deum ipsum erroris faciant 
auctorem. 

Atque adeo Patribus omnibus et Doctoribus persuasissimum 112 
fuit, Divinas Litteras, quales ab hagiographis editae sunt, ab omni 
omnino errore esse immunes, ut propterea non pauca illa, quae 
contrarii aliquid vel dissimile viderentur afferre (eademque fere 
sunt, quae nomine novae scientiae nunc obiciunt), non subtiliter 
minus quam religiose componere inter se et conciliare studuerint ; 
professi unanimes, libros eos et integros et per partes a divino 
aeque esse afflatu, Deumque ipsum per sacros auctores elocutum 
nihil admodum a veritate alienum ponere potuisse. Ea valeant uni-
verse, quae idem AUGUSTINUS ad HIERONYMUM scripsit : « Ego 
enim fateor caritati tuae, solis eis Scripturarum libris, qui iam 
canonici appellantur, didici hune timorem honoremque déferre, 
ut nullum eorum auctorum scribendo aliquid errasse firmissime 
credam. Ac si aliquid in eis offendero litteris, quod videatur con-
trarium veritati, nihil aliud quam vel mendosum esse codicem, vel 

(*) Conc. Val. Sess . 3 cap. 2 de revel.; v. supra n. 62. 
( 2 ) S . A U G . , De cons. Evang. 1, 35. 
( S ) S . G R E G . M., Moral, in l. lob praef. I, 2. 


